
Profesori i marrëdhënieve ndërkombëtare, Afrim Hoti, e ka
quajtur lajm të mirë për vendet e Ballkanit Perëndimor rezul-
tatin e zgjedhjeve në Bashkimin Evropian (BE). Ai ka thënë se
me fitoren e forcave pro evropiane nuk do të ketë bllokim të
procesit integrues. Në këtë intervistë dhënë për gazetën
"Epoka e re", Hoti ka deklaruar se qasja e BE-së do të jetë e

ngjashme ndaj Kosovës dhe vendeve të tjera të Ballkanit. Ai
nuk e ka hedhur poshtë mundësinë që në takimin e Këshillit
të Ministrave të BE-së në qershor të merret një vendim pozi-
tiv për liberalizimin e vizave për Kosovën. Hoti ka folur edhe
për dialogun Kosovë - Serbi, duke thënë se roli dhe pozita e
ShBA-së është e pakontestueshme në këtë proces

të mërkurën inaugurimi i
autostradës "Arbën Xhaferi", e cila
shtrihet nga Prishtina në Han të
Elezit, në kufi me Maqedoninë e
Veriut. Në ceremoninë e 
inaugurimit kanë marrë pjesë 
presidenti i Kosovës, Hashim Thaçi,
kryeparlamentari Kadri Veseli,

kryeministri Ramush Haradinaj,
kryeministri i Maqedonisë së Veriut,
Zoran Zaev, kryeparlamentari Talat
Xhaferi dhe kryeministri i Malit të
Zi, Dushko Markoviq. Kjo
autostradë, me gjatësi prej 
65 kilometrash, njihet për urën më
të gjatë në rajon me gjatësi 
prej 5.7 kilometrash

TIRANË, 229 MAJ -Nga Fieri ku zhvil-
loi një takim me mbështetës të
Partisë Demokratike, lideri
demokrat Lulzim Basha nuk
ishte fare entuziast lidhur me
rekomandimin për hapjen e
negociatave me BE-në teksa tha
me siguri të plotë se në qershor
nuk kanë për t'u hapur negoci-
atat për Shqipërinë. "Këtë e dinë
të gjithë në Shqipëri, e dinë të

gjithë në Bruksel. Partnerët tanë
ia kanë bërë të qartë atij, siç më
kanë informuar edhe mua, se në
gjendjen aktuale Komisioni
Evropian i qershorit do të votojë
për moshapjen e negociatave
dhe ky është një ndëshkim për
Edi Ramën", tha Basha. Sipas
kryedemokratit, Rama i druhet
hapjes së negociatave pasi, siç ka
thënë ai, e di se vendet ku janë

hapur negociatat të parët që e
pësojnë janë politikanët që kanë
abuzuar me pushtetin. "Ai e ka
frikë hapjen e negociatave. E di
shumë mirë se në vendin ku janë
hapur negociatat të parët që
kanë dalë para drejtësisë janë
pushtetarët që kanë abuzuar me
pushtetin. Ai po bën gjithçka për
të mos hapur negociatat", tha
Lulzim Basha.

Basha: Rama e di që negociatat nuk hapen në qershor

BERLIN, 229 MAJ - Raporti i 
komisionit të BE-së rekoman-
don çeljen e negociatave me
Shqipërinë dhe Maqedoninë e
Veriut, por ky rekomandim
duhet të shqyrtohet tani në 28
shtetet anëtare, njëri prej të
cilëve është Gjermania. 
Qeveria gjermane ende nuk ka
krijuar një opinion unik për
çeljen e negociatave me
Shqipërinë dhe Maqedoninë e
Veriut, ndërsa ministri
socialdemokrat i Evropës,
Michael Roth, rekomandon 
qartazi çeljen e negociatave,
kabineti i kancelares Angela
Merkel pret progresraportet që

ta shqyrtojë më hollësisht
vendimin e komisionit.
E pyetur në konferencën e rreg-
ullt për shtyp nga DW për këtë
çështje, zëvendëszëdhënësja e
qeverisë gjermane, Martina
Fietz, tha se "do ta analizojmë
me kujdes dhe pastaj do të
shohim se cilat janë kon-
kluzionet operative që do të
ndërmarrim".
Por sikurse i ka deklaruar agjen-
cisë gjermane të lajmeve DPA,
kryetari i Komisionit të
Bundestagut për Evropën,

deputeti kristiandemokrat
Gunther Krichbaum, nga ana e
unionit konservator "mund të
jetë tetor kur të merret një
vendim". Sipas tij, "sigurisht që
s'pritet gjë" me një votë pozitive
të 28 vendeve anëtare në mes të
qershorit.
Në prag të publikimit të pro-
gres-raporteve të Komisionit të
BE-së për gjashtë vendet e
Ballkanin Perëndimor, ministri
gjerman i shtetit, Michael Roth,
i është drejtuar opinionit gjer-
man me një koment të botuar

në Frankfurter Allgemeine
Zeitung. 
Michael Roth, i cili është edhe
vetë deputet socialdemokrat,
por edhe përgjegjës për politikën
gjermane në Bashkimin
Evropian, ka përsëritur kërkesën
për çeljen e negociatave të BE-së
me Shqipërinë dhe Maqedoninë
e Veriut. Në pjesën për
Shqipërinë, ministri i Shtetit
thotë se "në vështrim të parë sit-
uata mund të duket më e komp-
likuar. Por arsyeja është sepse
opozita ia del vazhdimisht që të

prodhojë tablo dramatike - në
vend se të garojë me qeverinë me
ide konstruktive në parlament, të
cilin për momentin e bojkoton".
Roth tërheq vëmendjen se kjo
politikë e papërgjegjshme
penguese nuk duhet të fshehë
atë që ka arritur vendi. Duke 
përmendur këtu reformën e
drejtësisë, bashkëpunimin e
suksesshëm të organeve
shqiptare të sigurisë, me partnerët
gjermanë, austriakë dhe italianë si
dhe rishtazi me agjencinë kufitare
të BE-së, Frontex. 

Gjermania ende pa opinion zyrtar 
për negociata Shqipëri - BE

SHKUP, 229 MAJ-Maqedonia e Veriut
ka bërë reformat e duhura për të
qenë anëtare e plotë e NATO-s
andaj e ka mbështetjen e plotët të
ShBA-së. Kështu deklaroi
ushtruesja e detyrës ambasadore
e ShBA-së në Shkup, Mikaela
Shvajcer-Bllum. "ShBA-ja dëshi-
ron ta shohë Maqedoninë e Veriut
së shpejti si anëtaren e 30 të
NATO-s. Kur kjo të ndodhë ne nuk
do të jemi partnerë, por do të jemi
aleatë, do të vendosim marrëd-
hënie më të thella dhe përkushtim
të ndërsjellët", tha Mikaela
Shvajcer-Bllum, u. d. ambasadore
e ShBA-së.

Mbështetjen ndaj Maqedonisë së
Veriut në strukturat euroatlantike,
por edhe për integrimin në BE, e
përsëriti edhe ambasadori i
Gjermanisë, Tomas Gerberih.
"Procesi reformues duhet të vazh-
dojë dhe të thellohet, të tejkalohet
ndarja etnike, ndërsa për këtë
duhet më tepër të punojnë edhe
përfaqësuesit e bashkësive
ndëretnike. Ndërsa për reformat e
shtetit duhet të fokusohen të gjithë
në vend", u shpreh Tomas
Gerberih, ambasador i
Gjermanisë në Shkup.
Kryetari i Parlamentit të
Maqedonisë Veriore, Talat Xhaferi,

deklaroi se pret që në qershor
Senati amerikan ta ratifikojë
Protokollin dhe vendi këtë vit të
jetë anëtare e 30 e NATO-s.
"Mendoj se edhe vizita e parë e
Këshillit Veriatlantik, në krye me
sekretarin e përgjithshëm Jens
Stoltenberg, nuk është vetëm viz-
itë protokollare por, para së
gjithash, ka rëndësi thelbësore që i
përket veprimit tonë të ardhshëm
si anëtare e NATO-s", theksoi
kryetari i Kuvendit, Talat Xhaferi.
Për disa ditë në Maqedoninë
Veriore do të mbahet stërvitja
ushtarake "Goditja vendimtare", e
cila do të jetë një nga stërvitjet më

të mëdha që nga pavarësia.
Ndërkaq të hënën sekretari i
përgjithshëm Jens Stoltenberg

dhe Këshilli Veriatlantik i Aleancës
do të qëndrojnë për vizitë zyrtare
në Shkup.

ShBA-ja dhe Gjermania mbështesin anëtarësimin e Maqedonisë së Veriut në NATO

Derisa Raporti i
Komisionit të BE-së
rekomandon çeljen e
negociatave me
Shqipërinë dhe
Maqedoninë e Veriut,
qeveria gjermane
ende nuk ka krijuar
një opinion unik për
çeljen e negociatave
me Shqipërinë dhe
Maqedoninë e Veriut

Muhamet KKOCI

PRISHTINË, 229 MAJ - Komisioni
Evropian ka publikuar të
mërkurën pakon vjetore të
zgjerimit për vendet e Ballkanit
Perëndimor, ku ka evidentuar sfi-
dat dhe të arriturat e këtyre
shteteve. Në rastin e Kosovës,
raporti vjetor i zgjerimit ka vlerë-
suar se Kosova ka bërë përparim
në zbatimin e disa çështjeve dhe
reformave kyçe të lidhura me BE-
në, veçanërisht në lidhje me për-
mirësimin e kuadrit ligjor në
Kosovë, në fushën e sundimit të
ligjit dhe të administratës pub-
like.
Komisionari për Zgjerim i
Bashkimit Evropian, Johannes
Hahn, gjatë prezantimit të këtij
raporti, ka theksuar se vendimi i
Qeverisë së Kosovës për
aplikimin e tarifës 100 për qind
për importet nga Serbia dhe
Bosnjë e Hercegovina e ka dëm-
tuar bashkëpunimin rajonal. Ai
ka kërkuar edhe një herë nga
Kosova që të fokusohet në zba-
timin e Marrëveshjes së
Stabilizim Asociimit (MSA) dhe ta
heqë taksën 100 për qind ndaj
importeve nga Serbia dhe Bosnjë
e Hercegovina. "Kosova duhet të
fokusohet në zbatimin e
Marrëveshjes së Stabilizim-
Asociimit dhe duhet ta heqë tak-
sën prej 100 përqindësh për
importet nga Serbia dhe Bonjë e
Hercegovina. Në qershor do ta
bëjë edhe një përpjekje për të
zhbllokuar këtë situatë duke
shkuar në këto vende, ndoshta
për të përgatitur diçka për 1 kor-
rik (Samiti në Paris). Nuk e di
nëse do të jetë e dobishme, por
duhet ta përdorim çdo mundësi
dhe të bëjmë çdo gjë që është e
mundur për ta zhbllokuar këtë
situatë që po pengon jo vetëm
zhvillimin e këtyre dy vendeve,
por tërë rajonin", ka thënë Hahn.
Në raport është thënë se Kuvendi
i Kosovës ka qenë i suksesshëm
në përmbushjen e disa prej
çështjeve strategjike të Kosovës,
përfshirë këtu ratifikimin e mar-
rëveshjes së demarkacionit me
Malin e Zi dhe miratimin e refor-
mave të rëndësishme legjislative.
Megjithatë, raporti ka theksuar
aktivitetin e vonuar legjislativ të
Kuvendit për shkak të funk-
sionimit të dobët, i shkaktuar nga
mungesa e shpeshtë e kuorumit.
Sa iu përket reformave të admin-

istratës publike, të gjeturat e
raportit thonë se është shënuar
përparim në miratimin e pakove
të ligjeve mbi funksionimin dhe
organizimin e administratës
publike.
Më tutje, në raport theksohet se
korrupsioni mbetet shqetësim në
Kosovë, ndërsa ka shënuar për-
mirësim në hetimin dhe ndjekjen
penale të korrupsionit në nivel të
lartë. "Kosova ndodhet në fazë të
hershme në luftimin e korrup-
sionit. Ka shënuar përmirësim
përmes reformave kyçe legjisla-
tive në fushën e sundimit të ligjit
dhe hetimin dhe ndjekjen penale
të rasteve të korrupsionit të
shkallës së lartë", është thënë në
raportin e KE-së për Kosovën.
Për më tepër, raporti në fjalë ka
treguar se Kosova është në fazë të
hershme në luftimin e krimit të
organizuar. "Masat janë të nevo-
jshme që të mos ketë ndërhyrje
politike në aktivitetet operuese të
trupave të zbatimit të ligjit dhe
prokurorisë. Situata në veri të
Kosovës, në aspektin e krimit të
organizuar, vazhdon të jetë
sfiduese për trupat që merren me
zbatimin e ligjit", është thënë në
këtë raport.
Raporti përmend edhe procesin
e dialogut Kosovë - Serbi. "Sa i
përket normalizimit të marrëd-
hënieve me Serbinë, Kosova ka
vazhduar të jetë e angazhuar në
dialogun. Megjithatë, Qeveria e
Kosovës duhet t'i tërheqë tarifat e
vendosura ndaj importeve të
Serbisë dhe Bosnjë e
Hercegovinës. Kosova duhet të
bëjë më shumë përpjekje për një
ambient më të favorshëm për të
arritur një marrëveshje ligjërisht
të obligueshme me Serbinë. Kjo
marrëveshje është urgjente dhe
vendimtare në mënyrë që Kosova
dhe Serbia të avancojnë në rrugë-
timin e tyre evropian", është
thënë në raportin e KE-së për
Kosovën.
Sa i përket liberalizimit të vizave,
Komisioni Evropian ka ripërsërit-
ur qëndrimin se Kosova ka përm-
bushur kriteret për liberalizimin
e vizave. Sidoqoftë, raporti ka
ftuar institucionet e Kosovës ta
vazhdojnë përmbushjen e
kritereve që dalin nga udhërrë-
fyesi për liberalizimin e vizave,
me theks të veçantë në sundimin
e ligjit dhe migrimin. 
Edhe shefja e Zyrës së Bashkimit
Evropian në Kosovë, Nataliya
Apostolova, ka folur në Prishtinë

për këtë çështje, duke thënë se
raporti ofron një vlerësim të
drejtë dhe të balancuar. Sipas saj,
ky raport njeh përparimin e bërë
në Kosovë, në veçanti në refor-
mat evropiane, sundimin e rendit
dhe ligjit dhe luftimin e krimit të
organizuar dhe korrupsionit.
"Më lejoni t'i jap përgëzimet. Me
Raportin e sotëm të Progresit,
Komisioni Evropian konfirmon
zotimin për zgjerim, gjithashtu
kemi konfirmuar se nuk ka rrugë
të shkurtër për në BE, por ka
ende boshllëqe", ka thënë
Apostolova në një konferencë për
medie.

Kosova mmirëpret rraportin 

Zyrtarët e lartë shtetërorë të
Kosovës kanë pranuar raportin e
Komisionit Evropian, duke vlerë-
suar se ai paraqet një vlerësim
real të të arriturave në Kosovë. 
Kryetari i Kuvendit të Kosovës,
Kadri Veseli, pasi ka pranuar
raportin nga përfaqësuesja e
Bashkimit Evropian në Kosovë,
Nataliya Apostolova, ka deklaruar
se Kosova është e përkushtuar
për ta rritur përparimin edhe në
rrugën e saj të integrimit evropi-
an. "Presim që edhe të rinjve dhe
të gjithë qytetarëve tanë, që me
Komisionin e ri t'u njihet e drejta
legjitime për të lëvizur lirshëm në
tokën së cilës i takojmë, në konti-
nentin e vet evropian. Ndërkaq
ne do t'i marrim përgjegjësitë që
na përkasin. Jemi të vetëdijshëm
që kemi shumë për të bërë, por
do të punojmë edhe më
fuqishëm së bashku, me të gjithë
segmentet e shoqërisë sonë", ka
theksuar Veseli. Ai ka thënë se
lufta kundër korrupsionit dhe për
sundimin e ligjit do të jetë e
pakompromis. 
Më pas, Apostolova raportin ia ka
dorëzuar edhe kryeministrit
Ramush Haradinaj dhe ministres
së Integrimit Evropian, Dhurata
Hoxha. Kryeministri ka thënë se
raporti paraqet edhe të arriturat
dhe sfidat që ka Kosova. "Është
një raport me të gjetura të
përziera, në raste të caktuara ka
vlerësim pozitiv për përparimin e
arritur, në raste të tjera ka kritika,
ka kritika si shembulli për taksën
por, përgjithësisht, është raport

që në vlerësim reflekton edhe të
gjeturat e të arriturave, por edhe
ngecjet dhe sfidat e Kosovës", ka
thënë Haradinaj në një konfer-
encë për medie.
Ai ka treguar se në ditët në vijim
do t'i bëhet një analizë e thellë
raportit. "Sot ndoshta nuk do të
bëjmë analizën e mirëfilltë të
raportit, por javën që vjen kemi
rënë dakord me ministren Hoxha
që ta ftojmë Këshillin
Ndërministror për Integrime
Evropian, të cilin e kryesojmë
bashkë me ministren. Deri
atëherë do t'i bëhet analizë
raportit për të gjitha të gjeturat në
mënyrë që t'i nxjerrim detyrat e
shtëpisë për qeverinë, bazuar në
këto të gjetura, por edhe të japim
përgjigje për këto të gjetura", ka
thënë Haradinaj.
Ndërsa shoqëria civile dhe opozi-
ta e kanë kritikuar qeverinë për
këtë raport. 
Instituti EPIK në reagimin e tij ka
vlerësuar se raporti ka theksuar se
Kosova nuk ka treguar vullnet
politik për avancimin e rrugës së
saj integruese. "Sa i përket

Kosovës, në përgjithësi vlerësohet
se Kosova nuk ka treguar vullnet
politik për avancimin e rrugës së
saj integruese. Është bërë për-
parim i kufizuar në zbatimin e
reformave evropiane, por ky për-
parim ka mbetur nën hijen e ven-
dosjes së tarifës 100 për qind ndaj
produkteve të Serbisë dhe
Bosnjës. Tarifa është vendosur në
kundërshtim me marrëveshjen
CEFTA dhe frymën e
Marrëveshjes së Stabilizim
Asocimit", është thënë në komu-
nikatën për medie të këtij institu-
ti. Sipas EPIK, Kosovës i duhet të
ndërtojë konsensus politik për ta
avancuar rrugëtimin e saj inte-
grues, në veçanti duke u
angazhuar në dialogun për nor-
malizimin e marrëdhënieve në
mes të Kosovës dhe Serbisë,
largimin e tarifës 100 për qind dhe
shtimin e zbatimit të MSA-së. 
Lëvizja Vetëvendosje ka thënë se
raporti për Kosovën ka vlerësuar
se në Kosovë ka keqqeverisje.
Sipas kësaj partie, duke parë qev-
erisjen aktuale, s'duhet të lejohet
të pritet edhe raporti i vitit të
ardhshëm, por të rrëzohet qev-
erisja aktuale. "Ky dokument i
rëndësishëm i publikuar nga
Komisioni Evropian, edhe sivjet e
përsëriti atë që secili qytetar tash-
më e pohon për institucionet e
Kosovës, e veçanërisht për
Qeverinë dhe sistemin gjyqësor e
prokurorial. Shumë pak ose
aspak përparim, vërejtje të shum-
ta për mungesën e plotë të luftës
kundër krimit të organizuar dhe
korrupsionit, paaftësinë për t'i
eliminuar punësimet abuzive,
mungesën e rritjes së vendeve të
punës si dhe aspak përparim në
çështjet e zhvillimit ekonomik",
është thënë në komunikatën për
medie të LV-së.

Komisioni Evropian: Kosova ka shënuar
përparim në zbatimin e disa reformave 

Në raportin e ri për Kosovën, Komisioni Evropian
ka vlerësuar se Kosova ka shënuar përparim në
zbatimin e disa reformave kryesore të lidhura me
BE-në, veçanërisht në lidhje me përmirësimin e
sundimit të ligjit dhe administratës publike. Në
këtë raport Kosova është kritikuar për shkak të
vendosjes së taksës 100 për qind ndaj importeve
nga Serbia dhe Bosnjë e Hercegovina. Ndërsa
Qeveria e Kosovës ka vlerësuar se raporti
paraqet të arriturat dhe sfidat që ka Kosova

Komisioni Evropian (KE) ka publikuar raportin e zgjerimit 
për vendet e Ballkanit Perëndimor

Shqipëria dhe Maqedonia e
Veriut kanë marrë reko-
mandimin pozitiv nga
Komisioni Evropian për hapjen
e bisedimeve për anëtarësim.
Komisionari për Zgjerim i
Bashkimit Evropian, Johannes
Hahn, gjatë prezantimit të
raportit ka theksuar se dy
vendet, Shqipëria dhe
Maqedonia e Veriut, kanë
shënuar përparim dhe reforma
në sundimin e rendit dhe ligjit.
"Maqedonia e Veriut është i
vetmi vend në rajon që nuk ka
asnjë konflikt bilateral me
vendet fqinje. Sa i përket 
zbatimit të reformave, dëshiroj
ta theksoj forcimin e gjyqësorit
si dhe themelimin e sistemit për
parandalimin e korrupsionit që
janë bërë në mënyrë të 
rregullt", ka thënë Hahni. Ai ka
lavdëruar edhe përparimet që

ka bërë Shqipëria gjatë kohës
ndërmjet publikimit të raportit
të vitit të kaluar dhe raportit të
këtij viti. "Shqipëria në veçanti
ka ndjekur një transformim të
sistemit të drejtësisë, përfshirë
edhe një vlerësim të gjyqtarëve
dhe prokurorëve, procesi i vet-
tingut është fundamental për
etiketimin e korrupsionit, po
ashtu ristrukturimi i gjyqësorit
ka filluar mirë si dhe përpjekjet
për luftën kundër korrupsionit",
ka theksuar Hahni. 
Pakoja e zgjerimit paraqet
dokumentin më të 
rëndësishëm për vendet e
Ballkanit Perëndimor dhe
Turqinë, ku objektivisht 
përcaktohet gjendja faktike në
çdo vend dhe vlerësohet 
përparimi, por edhe mangësitë
për përmbushjen e kritereve në
ecurinë e integrimit.

Shqipëria dhe Maqedonia 
e Veriut marrin 

rekomandimin pozitiv

Shqipe HHETEMI

PRISHTINË, 229 MAJ - Profesori i
marrëdhënieve ndërkombëtare,
Afrim Hoti, ka thënë të
mërkurën se rezultati i zgjed-
hjeve të Bashkimit Evropian
është lajm i mirë edhe për
Ballkanin Perëndimor. 
Në këtë intervistë dhënë për
gazetën "Epoka e re", ai ka
theksuar se qasja e BE-së do të
jetë e ngjashme ndaj vendeve
të Ballkanit. "Mendoj se
paraqesin, para së gjithash, një
rezultat të mirë, për faktin se
për kohë të gjatë është 
shpërfaqur një lloj frike që for-
cat e ekstremit të djathtë do të
mbizotërojnë dhe do të fitojnë
kësaj radhe në Bashkimin
Evropian, për faktin se në vitet
e fundit kemi pasur një lloj
migracioni të madh i cili ka 
sjellë ksenofobinë dhe ka
ndryshuar qëndrimin e
Bashkimit Evropian. Por, për-
fundimisht, me rezultatin e
zgjedhjeve përmbyset kjo teori
dhe fitorja e forcave pro evropi-
ane nuk është lajm i mirë vetëm
për BE-në, por edhe për
Ballkanin Perëndimor që synon
të jetë pjesë e BE-së", ka
deklaruar Hoti. Sipas tij, mund
të ketë vështirësi në procesin e
vendimmarrjes, por jo edhe
bllokim të procesit integrues. 
Hoti ka thënë se BE-ja do të
vazhdojë qasjen e njëjtë ndaj
Kosovës dhe, sipas tij, pritet të
ketë zhvillime pozitive meqë
deri më tani i kanë hyrë në hak
Kosovës. "Pres që të kemi zhvil-
lime pozitive në këtë pikë sepse
Kosovës disa herë i është hyrë
në hak në procesin e integrimit.
Qasja e BE-së do të jetë pak a
shumë e ngjashme ndaj
Kosovës. Kriteret dhe kushtet e
anëtarësimit dhe liberalizimit
mbeten të njëjta dhe kontrolli
ndaj përmbushjes së tyre do të

jetë strikt", ka thënë ai.  
Profesori i marrëdhënieve
ndërkombëtare nuk e ka 
hedhur poshtë mundësinë që
në qershor, në takimin e
Këshillit të Ministrave të BE-së,
të merret një vendim pozitiv
për liberalizimin e vizave për
Kosovën. 
Në këtë intervistë Hoti ka folur
edhe për dialogun në mes të
Kosovës dhe Serbisë duke thënë
se roli dhe pozita e ShBA-së është
e pakontestueshme në këtë
proces. Ai ka deklaruar se në
Samitin e Parisit pritet që të
vendoset bazamenti i 
marrëveshjes përfundimtare
ndërmjet dy vendeve. "Në Paris
do të flitet me terma më
konkretë dhe besoj se do të
vihet bazamenti i marrëveshjes
përfundimtare Kosovë - Serbi",
është shprehur Hoti. 

"Epoka ee rre": Profesor, si i
komentoni rezultatet e zgjedhjeve
në Bashkimin Evropian?
Hoti: Mendoj se paraqesin,
para së gjithash, një rezultat të
mirë, për faktin se për kohë të
gjatë është shpërfaqur një lloj
frike që forcat e ekstremit të
djathtë do të mbizotërojnë dhe
do të fitojnë kësaj radhe në
Bashkimin Evropian, për faktin
se në vitet e fundit kemi pasur
një lloj migracioni të madh i cili
ka sjellë ksenofobinë dhe ka
ndryshuar qëndrimin e
Bashkimit Evropian. Por, 
përfundimisht, me rezultatin e
zgjedhjeve përmbyset kjo teori
dhe fitorja e forcave pro 
evropiane nuk është lajm i mirë
vetëm për BE-në, por edhe për
Ballkanin Perëndimor që synon
të jetë pjesë e BE-së. 

"Epoka ee rre": Bazuar në këto
rezultate, cila do të jetë qasje e
BE-së ndaj vendeve të
Ballkanit?
Hoti: Nuk besoj se do të kemi

ndryshime në kuptimin struk-
turor për faktin që koalicioni pa
dyshim se do të krijohet nga
forcat pro evropiane dhe kriji-
mi i një koalicioni të ri do të
mund të sillte eventualisht
probleme në vendimmarrjen e
BE-së në aspektin procedural,
sepse nëse deri më tani kemi
pasur dy parti kryesore që 
tradicionalisht kanë marrë 
shumicën e votave dhe kanë
përbërë shumicën parla-
mentare, kësaj radhe do të kemi
të paktën tre ose katër subjekte
dhe kjo në kuptimin procedural

normalisht se do ta komplikonte
vendimmarrjen në përgjithësi.
Në këtë dritë nuk shoh ndonjë
ndryshim përmbajtjesor sepse
të gjitha këto parti kanë për
synim integrimin dhe
vazhdimin e agjendës evropiane
dhe në këtë kuptim nuk shoh
ndonjë ndryshim kundrejt
Ballkanit. 

"Epoka ee rre": Pra, nuk pritet të
ketë ndonjë efekt bllokues sa i
përket procesit integrues?
Hoti: Jo unë nuk besoj se do të
ketë efekt bllokues, por mund të

ketë vështirësi në vendimmarrje
sepse nëse paraprakisht është
dashur pëlqimi i dy subjekteve
tash do të duhej pëlqimi i katër
subjekteve parlamentare. Kjo
normalisht se paraqet vështirësi
parlamentare, mirëpo në asnjë
mënyrë nuk do të ketë bllokada.  

"Epoka ee rre": Cili do të jetë 
efekti i këtyre zgjedhjeve për
Kosovën?
Hoti: Nuk do të kemi shumë
ndryshime edhe kundrejt
Kosovës. Pres të kemi zhvillime
pozitive në këtë pikë sepse

Flet për "Epokën e re", Afrim Hoti

Zgjedhjet nuk e ndryshojnë qasjen 
Profesori i marrëdhënieve ndërkombëtare,
Afrim Hoti, e ka quajtur lajm të mirë për
vendet e Ballkanit Perëndimor rezultatin e
zgjedhjeve në Bashkimin Evropian (BE). Ai ka
thënë se me fitoren e forcave pro evropiane
nuk do të ketë bllokim të procesit integrues.
Në këtë intervistë dhënë për gazetën "Epoka
e re", Hoti ka deklaruar se qasja e BE-së do të
jetë e ngjashme ndaj Kosovës dhe vendeve të
tjera të Ballkanit. Ai nuk e ka hedhur poshtë
mundësinë që në takimin e Këshillit të
Ministrave të BE-së në qershor të merret një
vendim pozitiv për liberalizimin e vizave për
Kosovën. Hoti ka folur edhe për dialogun
Kosovë - Serbi, duke thënë se roli dhe pozita
e ShBA-së është e pakontestueshme në këtë
proces

Kosovës disa herë i është hyrë
në hak në procesin e integrimit.
Zgjedhjet e kanë zhdukur argu-
mentin që e kanë përdorur
evropianët se 'kemi dilema në
mesin e qytetarëve tanë për
dhënien e liberalizimit të
vizave për kosovarët sepse po e
vuajmë me kurrizin tonë'.
Qasja e BE-së do të jetë pak a
shumë e ngjashme ndaj
Kosovës. Kriteret dhe kushtet e
anëtarësimit dhe liberalizimit
mbeten të njëjta dhe kontrolli
ndaj përmbushjes së tyre do të
jetë strikt. 

"Epoka ee rre": Liberalizimi i
vizave është çështja më e për-
folur në këto vite por, së fundi,
ka pasur deklarime se pas zgjed-
hjeve në BE, Këshilli i
Ministrave mund të marrë një
vendim në qershor. Jeni opti-
mist për një vendimmarrje në
favor të Kosovës në qershor?
Hoti: Jam optimist i rezervuar
dhe besoj në deklarimin e
evropianeve, se pas zgjedhjeve
nuk ka më arsye logjike për ta
prolonguar edhe më tutje këtë
vendim. Megjithatë, rezervat e
mia do të hiqeshin sikur të tre-
goheshim edhe pak më aktivë
në kuptimin e heqjes se çfarëdo
dileme që vendet e BE-së do të
mund të kishin kundrejt
Kosovës. Ne vazhdimisht themi
se i kemi përmbushur kriteret
dhe me pjesën më të madhe të
kësaj pajtohem edhe unë, por
është i nevojshëm një koor-
dinim më i ngushtë i institu-
cioneve tona me secilin shtet të
BE-së në mënyrë që të merren,
para se gjithash, shqetësimet e
tyre. Për shembull, të bisedohet
me Francën se cili është
shqetësimi i francezëve, nëse
është migracioni ilegal ta kthen-

im atë në detyrë, të hartonim
raporte dhe t'u dërgonim
francezëve se kemi përmbushur
jo vetëm në mënyrë deklarative,
por edhe në praktikë të gjitha
kriteret në mënyrë që ky vendim
të merret sa më shpejt që është e
mundur. Nuk do të befasohesha
që një gjë e tillë të ndodhte në
qershor. 

"Epoka ee rre": Meqenëse konsti-
tuimi i institucioneve mund të
marrë kohë, ka gjasa që kjo
vendimmarrje të shtyhet për
fundvit?
Hoti: Duhet të kemi parasysh se
vetë formimi dhe fillimi i funk-
sionimit të institucioneve të BE-
së merr kohë. Prandaj edhe
mund të lihet për mbledhjen e
radhës që pritet të mbahet diku
kah fundit i vitit. 

"Epoka ee rre": Komisioni
Evropian të mërkurën ka pub-
likuar raportin për Kosovën.
Mendoni se është prezantuar
gjendja reale në këtë raport?
Hoti: Në mënyrë fundamentale
është përshkrim i situatës. Nuk
kam ndonjë koment të theksuar
në kuptimin se kemi rënie apo

ngritje sepse raporti për-
fundimisht tregon atë që, në
fakt, Kosova po vuan tash e sa
kohë. Në pikat kyçe që janë
parakushte për integrim, siç
është reforma në administratën
publike, thuhet se ka pak për-
parim. Ajo që ka qenë në thumb
të kritikës së brendshme dhe të
jashtme është numri i madh i
zëvendësministrave, korrup-
sioni është shumë i përhapur,
ndikimi politik qoftë në medie,
qoftë në pozita të larta publike
mbeten sfida shumë serioze për
të cilat besoj se edhe raporti
nuk ka dhënë ndonjë vlerësim
shumë pozitiv. Ka shumë detyra
para vetes për të cilat institu-
cionet e tona duhet të tregojnë
përkushtim dhe t'i adresojnë në
të ardhmen. 

"Epoka ee rre": Z. Hoti, pas zgjed-
hjeve, a prisni një impuls të ri të
BE-së lidhur me dialogun në
mes të Kosovës dhe Serbisë?
Hoti: Kemi një proces hibrid për
çështjen e vazhdimit të dia-
logut. Në muajt e fundit, ndosh-
ta për shkak të zbehjes së rolit të
përfaqësueses së BE-së për
politikë të jashtme, Federica

Mogherini, stafetën e udhëheqjes
së këtij procesi e kanë marrë
Gjermania dhe Franca si dy
shtete kryesore të BE-së. Por,
vërtet është shqetësuese nëse
ShBA-ja nuk është e përfshirë
në këtë proces sepse historia
jonë e re dhe e vjetër ka
dëshmuar se asnjë marrëveshje
substanciale nuk është arritur
pa praninë dhe mbështetjen e
ShBA-së. Edhe në këtë që 
po njihet si marrëveshje 
përfundimtare roli dhe pozita e
ShBA-së është e pakon-
testueshme.

"Epoka ee rre": Çfarë pritjesh keni
nga Samiti i Parisit?
Hoti: Nëse kalohet sikur në
Samitin e Berlinit, mendoj se
gjërat do të jenë krejtësisht 
formale, por unë dua të besoj se
vetë fakti i thirrjes së një samiti
në mbështetje të samitit paraprak
reflekton përkushtimin e
vendeve kryesore të BE-së që të
shkojmë kah gjetja e një 
zgjedhje konkrete. Në Paris do
të flitet me terma më konkretë
dhe besoj se do të vihet 
bazamenti i marrëveshjes 
përfundimtare Kosovë - Serbi.

e BE-së ndaj Ballkanit Perëndimor 

PRISHTINË, 229 MAJ (ER) -
Komandanti i Forcës së Sigurisë
së Kosovës (FSK), gjenerallejtë-
nant Rrahman Rama, me ftesë të
shefit të Mbrojtjes të Republikës
së Kroacisë, gjeneral Mirko
Shundov, po merr pjesë në ditën
e vizitorëve të ushtrimit fushor
ndërkombëtar të organizuar nga
Ushtria Amerikane për Evropë
(USAREUR), "Immediate
Response 19" në Poligonin
Ushtarak të Stërvitjes në Slunj të
Kroacisë si dhe do  të marrë
pjesë edhe në shënimin e 10-vje-
torit të anëtarësimit të Kroacisë
në NATO. 
Gjeneral Rama në këtë aktivitet
pati mundësi ta shohë nga afër
angazhimin e Forcës së Sigurisë
së Kosovës e përfaqësuar në
ushtrim nga pjesëtarë të
Brigadës për Reagim të Shpejtë
(BRSh) dhe Ekipeve për
Eliminimin e Mjeteve Eksplozive
të Pashpërthyera (EOD), të cilët,
krahas shteteve partnere dhe
atyre të NATO-s, treguan
përkushtim dhe profesional-
izëm të lartë në kryerjen e
misioneve bazuar në skenarët e
ushtrimit. Ky ushtrim, mes të

tjerash, promovon stabilitetin
dhe sigurinë në rajon dhe forcon
bashkëpunimin dhe rrit besimin
në mes të partnerëve. 
Pjesëmarrja e FSK-së në këtë
ushtrim kontribuon në
avancimin e kapaciteteve të
Forcës si në aspektin e organizim-
it, përgatitjes dhe të zbarkimit të
njësiteve jashtë vendit, por edhe të

operimit në mjedis shumëkom-
bësh duke qenë të
ndërveprueshëm në të gjitha
aspektet e operimit. 
Në këtë ushtrim po marrin pjesë
rreth 1 600 ushtarakë nga 15
shtete, të cilët po zhvillojnë opera-
cione stërvitore në disa lokacione
duke filluar nga Kroacia, Sllovenia
dhe Hungaria. 

Ushtrimi do të realizohet prej
datës 20 maj deri më 8 qershor
2019.   Kontingjenti i FSK-së, pjesë-
marrës në këtë stërvitje, ka shfaqur
profesionalizëm dhe motivim të
nivelit të lartë duke përfaqësuar
denjësisht FSK-në gjatë tërë
stërvitjes si dhe duke qenë të
barabartë me ushtritë  partnere
dhe ato të vendeve të NATO-s.

Komandanti i FSK-së viziton
ushtrimin e përbashkët
‘Immediate Response 19’

KLINË, 229 MAJ - Pak ditë pasi
është zgjedhur kryetar i Degës
së PDK-së në Klinë, ish-kryetari
i kësaj komune, Sokol Bashota,
është dënuar me gjashtë muaj
burgim me kusht dhe 1 000

euro gjobë, pasi është shpallur
fajtor për mosdeklarim apo
deklarim të rremë të pasurisë. 
Bashota akuzohet se që nga viti
2012 deri më 2015 nuk kishte
deklaruar banesën prej 79

metrash katrorë në Prishtinë,
makinën "BMW X5" në vlerë 65
mijë euro si dhe qiranë për
banesë në shumën prej 3 000
mijë eurosh në vit. 
Mirëpo dënimi me burgim ndaj

tij nuk do të ekzekutohet, sipas
kryetarit të trupit gjykues, Sylë
Lokaj, nëse ai nuk kryen vepër
tjetër penale brenda një viti,
kurse dënimin me gjobë dety-
rohet ta paguajë brenda 15

ditësh. 
Edhe ish-nënkryetari i kësaj
komune, Enver Berisha, është
dënuar me gjashtë muaj
burgim me kusht dhe 1 000
euro gjobë.

Sokol Bashota dënohet me 6 muaj burgim me kusht

Faton DDËRMAKU

PRISHTINË, 229 MAJ- Nënkryetari i
Partisë Demokratike të Kosovës,
Uran Ismaili ka denoncuar në
një konferencë për medie të
mërkurën, komplet aferën e spi-
talit ku janë të përfshirë fajdex-
hinj, mashtrues që kanë keqpër-
dorur emra të zyrtarëve politik. 
Ismaili ka prezantuar kro-
nologjinë e krimit të organizuar,
ku sipas tij ka filluar në vitin
2003 nga kryetari i atëhershëm i
Prishtinës, Ismet Beqiri. "Afera
spitali' është një proces i gjatë, i
cili ka filluar në vitin 2003, kur
edhe është caktuar lokacioni
për ndërtimin e këtij spitali 
privat në Prishtinë, për të cilin
edhe janë bërë mashtrimet që
kemi parë në video. Leja është
dhënë nga Komuna e Prishtinës
dhe është nënshkruar nga
kryetari i saj, që asokohe ishte
Ismet Beqiri nga Lidhja

Demokratike e Kosovës. Më pas-
taj, në vitin 2005 është
ndryshuar lokacioni duke ju
dhënë në shfrytëzim prona në
kampusin e QKUK-së nëpërm-
jet një marrëveshje të nënshkru-
ar nga Sami Hamiti, në atë

kryeshef ekzekutiv i Komunës së
Prishtinës", ka thënë Ismaili,
duke shtuar se në vitin 2006
Komuna e Prishtinës e jep lejen
urbanistike dhe në vitin 2007
aktvendimin për fillimin e ndër-
timit të spitalit privat në kom-

pleksin e QKUK-së. "Partia
Demokratike e Kosovës, në këtë
kohë, përmes Kuvendit
Komunal në Prishtinë, kishte
kundërshtuar ashpër këtë
vendim, duke konsideruar se po
lejohej veprimi i një spitali pri-

vat në afërsi të QKUK-së dhe
kështu po dëmtohej institucioni
më i rëndësishëm shëndetësor
në Kosovë", ka thënë ai.
Lidhja Demokratike të Kosovës
(LDK) ka reaguar ndaj akuzave
të nënkryetarit të PDK-së, Uran
Ismaili, i cili ka akuzuar LDK-në
për përfshirje në "Aferën e 
spitalit". "Nënkryetari i PDK-së,
Uran Ismaili paska tentuar që të
fajësojë zyrtarët e lartë të 
LDK-së për aferat e partisë së tij.
Edhe kjo ndodhë nga të
papërgjegjshmit! Në video-
incizimet e publikuara ditët e
fundit, vërehet qartë që nuk
kërkohen mito e fajde për leje të
ndërtimit, lokacion të ndërtimit
apo për licencë të spitalit.
Video-incizimet janë publike,
dihet qartë në ato video për çka
kërkohet e ofrohet mito e fajde.
Aty nuk kemi parë asnjë njeri të
lidhur me LDK-në, por me 
PDK-në", është thënë në 
reagimin e LDK-së.

‘Afera e spitalit’, PDK-ja në
këtë rast implikon LDK-në

Qendresa RRAMA

FERIZAJ, 229 MAJ - Universiteti i
Shkencave të Aplikuara në Ferizaj
(UShAF) të mërkurën bëri hapjen
e ekspozitës "Profesionistët e së
ardhmes", e cila organizohet për
herë të katërt në këtë universitet si
dhe përurimin e Lobbyt për stu-
dentë. Në këtë ngjarje, studentët
shfaqën kreativitetin e tyre
përmes punimeve të realizuara
gjatë punës praktike dhe pjesë-
marrësit shijuan Lobbyin e diza-
jnuar dhe të realizuar nga studen-
tët përfitues në kuadër të projektit
Heras.
Rektori i UShAF-it, prof. dr. Agron
Bajraktari, ka falënderuar të pran-
ishmit dhe të gjithë ata që kanë
kontribuar në zhvillimin dhe arrit-
jen e sukseseve të universitetit. Ai
ka folur për rëndësinë e kësaj
ngjarje, bashkëpunimin me
industrinë dhe aktorët e tjerë ven-
dorë dhe ndërkombëtarë. Po
ashtu, ka falënderuar në veçanti
studentët për angazhimin e tyre
për zbukurimin e Lobbyt si dhe
përfaqësuesit e Heras dhe
Agjencinë Austriake për Zhvillim
(ADA), të cilët u dhanë mbështet-
je studentëve për realizimin e këtij

projekti. Po ashtu, rektori ka thek-
suar se UShAF është në pritje të
programeve të reja dhe, sipas tij, së
shpejti pritet rritje e programeve
dhe numrit të studentëve, stafit
akademik dhe administrativ, si
dhe ka potencuar se gjatë muajit
tetor Universiteti do të pajiset me
gjashtë laboratorë të ri.
Studentët fitues të projektit për
realizimin e Lobbyt (Lorita Rama,
Resul Qorrolli, Anduela Kasumaj,
Premtim Kamberi), falënderuan
rektorin Bajraktari për përkrahjen
dhe dekanin e tyre Florit Hoxha

për mbështetjen e vazhdueshme
që nga fillimi i realizimit të këtij
projekti, si dhe përfaqësuesit e
Heras dhe ADA-s për ndihmën në
realizimin e ëndrrës së tyre. Po
ashtu, ata inkurajuan studentët e
tjerë që të marrin pjesë nëpër pro-
jekte.
Dekani Florit Hoxha ka folur për
bashkëpunimin individual me
studentë, punën e studentëve, si
dhe mundësinë e kryerjes së
punës praktike nga ana e tyre
nëpër hapësirat e universitetit në
mënyrë që të përgatiten për tre-

gun e punës. 
Ndërsa Arbëresha Meha nga pro-
jekti Heras ka përgëzuar rektorin
Bajraktari dhe stafin akademik për
përkujdesjen që studentët të fito-
jnë njohuri që nga viti i parë i
studimeve dhe në saje të kësaj ata
po dëshmojnë profesionalizëm.
Ajo ka thënë se studentët janë kre-
naria e universitetit dhe njëkohë-
sisht me fat që janë pjesë e tij.
Ndërsa, për bizneset është për-
parësi që po marrin studentë të
përgatitur.
Musa Selimi nga Federata e

Sporteve Universitare të Kosovës u
impresionua me të arriturat e uni-
versitetit dhe ambientin e mrekul-
lueshëm që ka krijuar për studen-
të, njëherësh shprehu dëshirën që
studentët e UShAF të bëhen pjesë
e pandashme e kësaj federate. 
Profesor Fatih Çetin nga
Universiteti i Nigdes në Turqi, i cili
po qëndron në UShAF në kuadër
të bashkëpunimit ndëruniversi-
tar, ka përgëzuar për organizimin
e kësaj ngjarje, duke i cilësuar stu-
dentët në nivel të lartë të
kreativitetit.

UShAF-i përmbyll vitin akademik me hapjen e
ekspozitës ‘Profesionistët e së ardhmes 4’

PRISHTINË, 229 MAJ - Presidenti
Hashim Thaçi, kryeparlamentari
Kadri Veseli dhe kryeministri
Ramush Haradinaj kanë marrë

pjesë në hapjen e Qendrës
Zhvillimore të Malazezve të
Kosovës e cila është bërë të
mërkurën në Prishtinë, në
prani të përfaqësuesve të
komunitetit malazez dhe
bartësve të tjerë të përgjegjë-

sive institucionale të vendit. 
Në hapjen e kësaj qendre ishte i
pranishëm edhe kryeministri i
Malit të Zi, Dushko Markoviq.
Kryeministri Ramush
Haradinaj pastaj ka pritur në
një takim të veçantë 
kryeministrin  e Malit të Zi,
Dushko Markoviq, për të cilin
ka thënë se ardhja e tij në
Kosovë ka dy porosi: hapja e
Qendrës për Zhvillim e
Malazezëve në Kosovë, që
malazezët këtu janë në
shtëpinë e tyre dhe do ta kenë
përkrahjen e Qeverisë dhe
institucioneve të Kosovës; dhe
porosia e dytë është inauguri-
mi i autorrugës "Arbën
Xhaferi" që lidh në këtë rast
rajonin.
Kryeministri Haradinaj gjatë
takimit me homologun
malazez ka biseduar për të
gjitha temat bilaterale, duke
besuar se marrëdhëniet Kosovë
- Mal i Zi do të thellohen edhe
më tutje për qëllimet e njëjta
euroatlantike. Haradinaj e ka
njoftuar homologun malazez
për të gjitha zhvillimet e fundit

në vend, sundimi i rendit dhe
ligjit, përparimi ekonomik,
infrastrukturor dhe reformat e
përgjithshme në vend. Në këtë
takim kryeministri Haradinaj
ka potencuar rëndësinë e
madhe që ka bashkëpunimi
dhe partneriteti me vendet e
rajonit në të mirë të zhvillimit
të këtyre vendeve dhe të
ardhmes së përbashkët evropi-
ane. 
Kryeministri Haradinaj ka
theksuar se Kosova është e
përkushtuar që të avancojë me
marrëdhënie bilaterale me
Malin e Zi edhe në fusha të
interesit të përbashkët dhe
takimi i sotëm është dëshmi e
fortë e këtij orientimi. 
Ndërkaq kryeministri i Malit të
Zi, Dushko Markoviq, ka thënë
se ka kënaqësinë që me kryem-
inistrin Haradinaj të bisedojë
për raportet bilaterale në mes
dy shteteve dhe hapja e
Qendrës Zhvillimore është
dëshmi e një miqësie thelbë-
sore dhe të përhershme me
Kosovën si respektim i vlerave
të tyre që janë vlerë e për-

bashkët euroatlantike dhe
shumetnike mes dy vendeve.
"Malazezët në Kosovë dhe
shqiptarët në Mal të Zi janë dy
shtyllat mbi të cilat qëndron
ura e bashkëpunimit ndërmjet
dy shteteve tona. Së bashku do
të kujdesemi që ajo të mos jetë
një urë e paqëndrueshme bal-
lkanike, por një urë e fortë
evropiane", ka thënë Markoviq.
Ndërkaq kryeparlamentari
Kadri Veseli ka uruar përfaqë-
suesit e komunitetit malazez
në Kosovë për këtë qendër dhe
ka konfirmuar vazhdimin e
mbështetjes institucionale.
"Me Malin e Zi kemi interesa
strategjike dhe rrjedhimisht
jemi të përkushtuar për të
ndërtuar raporte edhe më të
përafërta midis njëri-tjetrit dhe
për ta ndihmuar njëri-tjetrin.
Mali i Zi është shtet anëtar i
NATO-s. Ne jemi krenarë për
bashkëpunimin dhe tejkalimin
e çdo mosmarrëveshjeje që
mund ta kemi pasur në të kalu-
arën. Do të kemi vetëm
mirëkuptim dhe marrëveshje",
ka thënë Veseli.

PRISHTINË, 229 MAJ (ER) -
Presidenti i Kosovës, Hashim
Thaçi, ka deklaruar të mërkurën
se me procesin e integrimit në
Bashkimin Evropian po ndodh
ajo që nuk duhet të ndodhte,
pasi që BE-ja ka mbyllur dyert
për Kosovën. "Kemi përm-
bushur të gjitha kriteret për lib-
eralizëm. Tash e tre vjet është
dhënë rekomandimi për liberal-
izim, por ende nuk ka vendim
nga shtetet anëtare", ka thënë
Thaçi. 
Këto komente ai i bëri gjatë kon-
ferencës '20 vjet pas: perspekti-
vat dhe sfidat për Ballkanin
Perëndimor', të organizuar nga

Qendra Kosovare për Studime të
Sigurisë (QKSS) dhe Grupi për
Hulumtime të Politikave në
Ballkan (BPRG). "Jo me fajin
tonë është ky izolim, por nga
paaftësia e shteteve të Bashkimit
Evropian për të marrë vendim
për liberalizimin e vizave", është
shprehur Thaçi. Ai ka shtuar se
është koha e fundit që të ndalet
diskriminimi ndaj këtij procesi.
"Është edhe një fyerje për qyte-
tarët e Kosovës por, para së
gjithash, paraqet një paragjykim
për shtetin e Kosovës për qyte-
tarët me mundësi për pasoja të
mëvonshme, sepse njerëzit kur
vazhdojnë të qëndrojnë kështu

të izoluar kërkojnë alternativa të
tjera", ka thënë Thaçi.
Presidenti Thaçi ka dhënë kritika
për ndërkombëtarët të cilët
punën që nuk kanë arritur ta
bëjnë për 20 vjet për drejtësinë
në Kosovë, kërkojnë nga liderët
institucionalë ta bëjnë për
dhjetë muaj. "Për 20 vjet të tëra
bashkësia ndërkombëtare ka
pasur në duar të veta drejtësinë
në Kosovë, 10 vjet OKB-ja dhe 10
vjet EULEX-i dhe tash 20 vjet ata
që nuk e kanë bërë atë kërkojnë
që institucionet e Kosovës për 10
muaj ta bëjnë. Po kjo është e
pamundur", është shprehur
Thaçi.

Në Prishtinë hapet Qendra Zhvillimore e Malazezve

Markoviqi: Malazezët dhe shqiptarët, 
urë e fortë evropiane

Kryeministri i Malit të Zi, Dushko Markoviq, i cili
është pritur nga krerët më të lartë institucional të
Kosovës, ka marrë pjesë të mërkurën në 
ceremoninë e hapjes së Qendrës për Zhvillim të
komunitetit malazez në Kosovë. Ai ka theksuar se
kjo qendër do t'i kontribuojë forcimit të lidhjeve të
malazezëve të Kosovës me shtetin amë, Malin e
Zi, për të kultivuar identitetin, kulturën dhe vlerat
e veta

Thaçi: BE-ja i ka mbyllur dyert për Kosovën

Kryeministrit malazez i dhurohet
"Harta e Artë e Kosovës"
Si shenjë vlerësimi për angazhimin e kryeministrit të Malit të Zi,
Dushko Markoviq, për paqe dhe stabilitet në rajon, dhe për
ndërtimin e marrëdhënieve jashtëzakonisht të mira ndërmjet
dy shteteve, kryeministri Ramush Haradinaj i ka dhuruar
homologut të tij malazez "Hartën e Artë të Kosovës".

HAN I ELEZIT, 229 MAJ - Me ceremoni
shtetërore është bërë të mërkurën
inaugurimi i autostradës "Arbën
Xhaferi", e cila shtrihet nga
Prishtina në Han të Elezit, në kufi
me Maqedoninë e Veriut.
Autostrada "Arbën Xhaferi" është
e gjatë 65.5 kilometra dhe, krahas
"Bechtel & Enkës", kanë punuar
edhe 900 kompani vendore me
gjithsej 9 449 punëtorë, duke u
bërë gjenerues i vendeve të punës
për pesë vjet me radhë. Kjo
autostradë ka urën më të gjatë në
rajon me gjatësi prej 5.7
kilometrash. Në ceremoninë e
inaugurimit kanë marrë pjesë
presidenti i Kosovës, Hashim
Thaçi, kryeparlamentari Kadri
Veseli, kryeministri Ramush
Haradinaj, kryeministri i
Maqedonisë së Veriut, Zoran
Zaev, kryeparlamentari Talat

Xhaferi dhe kryeministri i Malit të
Zi, Dushko Markoviq. 
Presidenti i Republikës së
Kosovës, Hashim Thaçi, ka thënë
se sot është një ditë e veçantë për
Kosovën, për shtetin tonë, për
shoqërinë tonë, por edhe për tërë
rajonin. "Sot po përurojmë një
nga projektet më madhore të
shtetit të Kosovës, urën më të
gjatë në rajonin tonë. Është një
investim i fuqishëm, por që ia ka
vlejtur, sepse një Kosovë e lirë dhe
e pavarur edhe duhet të 
zhvillohet. Prandaj, nëse dje kemi
ëndërruar që të kemi një Kosovë
të tillë, sot e kemi realitet. Nëse
dje na është dukur e pamundur
që të kryejmë projekte të tilla, sot
i kemi realitete. Nëse dje këto
përvoja i kemi kaluar në botën
perëndimore, sot i kemi 
në Kosovën e re", ka thënë 
presidenti Thaçi, duke shtuar se
kjo është Kosova e re, moderne
dhe evropiane.

Veseli: KKosova ppo 
ndërton uura ffizike ddhe

miqësie mme vvendet ffqinje

Kryetari i Kuvendit të Kosovës,
Kadri Veseli, ka thënë se shteti
ynë pas dy dekadash po dësh-
mon se është faktor stabiliteti në
rajon, duke ndërtuar ura fizike,
por edhe miqësie me vendet e
rajonit. Veseli ka thënë se Kosova
po ndërton rrugë dhe ura qëlid-
hin bashkëqytetarët dhe vendet
tona, Republikën e Kosovës me
Republikën e Shqipërisë dhe atë
të Maqedonisë së Veriut e, po
ashtu, së shpejti edhe me Malin e
Zi, nëpërmjet një projekti shumë
të madh infrastrukturor.
Ai ka shtuar se ky është interes
strategjik dhe ekonomik i
Kosovës. "Ne po lidhemi edhe me
urat e miqësisë, të bashkëpunimit
e të fqinjësisë së mirë", ka 
theksuar kryeparlamentari Veseli. Duke iu drejtuar kryeministrit të

Maqedonisë së Veriut dhe atij të
Malit të Zi, të cilët ishin në këtë
inaugurim, kryetari i Kuvendit ka
pohuar se te Kosova gjithmonë
do të gjejnë një partner të veçan-
të, të sinqertë dhe bashkëpunues
me shtetet dhe popujt e tyre. Ai
ka theksuar se orientimi i
Kosovës do të jetë zhvillimi
ekonomik, shteti ligjor, sundimi i
ligjit, lufta kundër krimit dhe kor-
rupsionit. "Sot të gjithë po e
shohin se Kosova jo vetëm po
qëndron financiarisht dhe
ekonomikisht, por ajo është e
fuqishme të bëjë mrekulli.
Falënderoj edhe të gjithë për-
faqësuesit e vendeve mike të

Kosovës, ambasadorin e ShBA-
së, Kosnet dhe secilin ambasador
të secilit vend mik. Keni besim në
shtetin e Kosovës. Kosova është
një vend demokratik, ku sundon
ligji. Ajo do të jetë përherë mirën-
johëse dhe partnere e juaja", ka
deklaruar kryeparlamentari
Veseli.  

Haradinaj: AAutostrada
'Arbën XXhaferi', vvepër qqë ii

jep ppeizazh ttërë rrajonit

"Para 20 vjetësh kjo rrugë e kishte
domethënien e braktisjes së atd-
heut për të kërkuar shpëtim. Sot
marrim frymë lirshëm dhe me

Lëshohet për qarkullim au
Me ceremoni shtetërore është bërë të mërkurën inaugurimi i
autostradës "Arbën Xhaferi", e cila shtrihet nga Prishtina në Han të
Elezit, në kufi me Maqedoninë e Veriut. Në ceremoninë e inaugurim-
it kanë marrë pjesë, presidenti i Kosovës, Hashim Thaçi, kryeparla-
mentari Kadri Veseli, kryeministri Ramush Haradinaj, kryeministri i
Maqedonisë së Veriut, Zoran Zaev, kryeparlamentari Talat Xhaferi
dhe kryeministri i Malit të Zi, Dushko Markoviq. Kjo autostradë me
gjatësi prej 65 kilometrash njihet për urën më të gjatë në rajon me
gjatësi prej 5.7 kilometrash

guxim, shohim përtej fatkeqësisë
në të ardhmen prosperuese",
kështu ka thënë kryeministri
Ramush Haradinaj gjatë cere-
monisë së hapjes së autostradës
"Arbën Xhaferi". 
Kryeministri Haradinaj ka thënë
se janë këtu bashkë për t'iu
gëzuar kësaj vepre moderne që i
jep një pamje të re jo vetëm
peizazhit të Kosovës, por tërë
rajonit, si një hapësirë që është
ndarë së bashku nëpër shekuj.
Kryeministri Haradinaj, gjatë
fjalës së tij në këtë ceremoni, ka
theksuar se kanë hasur në sfida
gjatë rrugëtimit, por nuk janë
ndalur, sepse kanë pasur besim
jo vetëm në cilësinë e eksper-

tizën e operatorëve, por në të
gjithë ata parametra të tjerë që
dëshmojnë se është një ndër
veprat më të bukura të infra-
strukturës në Ballkan. "Janë
paratë e taksapaguesve, të qyte-
tarëve të Kosovës dhe ju garan-
tojmë me përgjegjësinë më të
madhe, se me respektin më të
madh është bërë kujdes, që ky
investim të jetë në përputhje me
obligimet ligjore që kanë institu-
cionet e vendit, në përputhje me
qëllimin e këtij projekti, që sot ta
kemi të përfunduar", është
shprehur kryeministri
Haradinaj, duke shtuar se
Kosova po ec me guxim në infra-
strukturë.

Lekaj: PPuna ee qqeverisë
nuk ppërfundon mme
autostradën ''Arbën

Xhaferi'

Ministri i Infrastrukturës dhe
Transportit, Pal Lekaj, duke iu
adresuar dhe uruar mirëseard-
hje zyrtarëve shtetërorë e qyte-
tarëve të pranishëm në këtë
ngjarje me rëndësi të madhe për
ekonominë dhe qarkullimin e
lirë të njerëzve dhe mallrave, ka
thënë se kjo autostradë e lidhë
Prishtinën me komunat e tjera
dhe Maqedoninë Veriore dhe i
hap rrugë Kosovës drejt lidhjes
me korridorin 10.  
Ministri Lekaj, duke i falënderu-
ar djemtë dhe vajzat që punuan
për ngritjen e këtij gjiganti 
infrastrukturor, ka thënë se me
dhembje kujtohen edhe ata që
humbën jetën në punë. Ai ka
deklaruar se puna e qeverisë
dhe Ministrisë së
Infrastrukturës dhe Transportit
nuk përfundon këtu, por me
jetësimin e "Autostradës së
Dukagjinit", e cila pritet të fillojë
së ndërtuari këtë vjeshtë. "Ky

përkushtim shërben si dëshmi
se qeveria Haradinaj do të vazh-
dojë të dëshmojë se punon për

mirëqenien e qytetarëve, duke e
lidhur Kosovën me familjen
evropiane", ka thënë Lekaj.

PRISHTINË, 229 MAJ (ER) - Me rastin e
100-vjetorit të Konferencës së
Paqes në Paris, Posta e Kosovës ka
lëshuar në qarkullim pullën
postare "100-vjetori i mbrojtjes së
trojeve shqiptare, Wooldrow
Wilson", dedikuar mikut të madh
të kombit shqiptar presidentit të
28 të ShBA-së, Woodrow Wilson,
për kontributin vendimtar në
mbrojtjen e trojeve shqiptare nga
copëtimi i mëtejmë. 
Tentimet për ndarjen e trojeve
shqiptare u shtuan edhe pas
"Konferencës së Londrës". 
Shtetet e Bashkuara të Amerikës,
me angazhimin dhe urtësinë e
presidentit Wilson, i dhanë fund
kësaj fushate të egër anti-
shqiptare në "Konferencën e
Paqes" në Paris më 1919. "Këtë vit
shënojmë 100-vjetorin e miqë-
sisë, mirënjohjes dhe falën-
derimit tonë për përkrahjen
jetike nga ShBA-ja, prandaj nuk
është e rastit që pulla postare do

të bartë me krenari portretin e
Woodrow Wilsonit, mikut të
madh të shqiptarëve.
Wilsoni lindi më 28 dhjetor 1856,
në Staunton të Virginias në ShBA.
Ishte një nga presidentët më të
mëdhenj të ShBA-së, që 
udhëhoqi shtetin në periudhën
1913-1921. Ai u angazhua për
vendosjen e paqes në botë, për
mbrojtjen e të drejtave të popujve
të vegjël deri në vetëvendosje.
Ishte iniciuesi i themelimit të
Ligës së Kombeve", është thënë
në njoftimin e Postës.
Presidenti Wilson vdiq më 3
shkurt 1924 në Washington D. C.
Për aktivitetin dhe kontributin e
jashtëzakonshëm të tij për një
botë më të mirë dhe më të sigurt,
në vitin 1919, u nderua me
çmimin Nobel për Paqe.
Filatelia e Postës së Kosovës edhe
në të ardhmen do të nderojë per-
sonalitete të shquara botërore,
miq të kombit shqiptar.

utostrada ‘Arbën Xhaferi’

Lansohet pulla postare 
‘100-vjetori i mbrojtjes
së trojeve shqiptare -
Woodrow Wilson’

PRIZREN, 229 MAJ (ER) -
Komuna e Prizrenit ka bërë
me dije se janë në për-
fundim të shtrimit me
kubëza të rrugës në lagjen
Kurillë. Kjo komunë ka njof-

tuar se në kuadër të këtij
projekti është krijuar edhe
rrjeti nëntokësor i energjisë
elektrike. "Në lagjen Kurillë
këto ditë po zhvillohen
punimet e fazës finale për

shtrimin e rrugës me
kubëza. Paraprakisht, në
këtë rrugë, në koordinim me
projektin e KEDS-it, është
krijuar rrjeti nëntokësor i
kabllove të rrymës elektrike.

Me të përfunduar punimet e
infrastrukturës rrugore, do
të bëhet kyçja e rrymës 
elektrike me rrjetin nëntokësor
nga ana e KEDS-it", ka njoftuar
Komuna e Prizrenit.

Shtrohet mme kkubëza rrruga nnë llagjen KKurillë ttë PPrizrenit  

GJILAN, 229 MAJ (ER) - Komuna e
Gjilanit është duke i bërë të gjitha
përgatitjet për shënimin e 20-
vjetorit të çlirimit të Gjilanit, i cili
do të shënohet më 11 deri më 15
qershor.  Këtë e ka konfirmuar të
mërkurën drejtoresha për
Kulturë, Rini dhe Sport në Gjilan,

Shpresa Hajdari, në konferencën
për medie, ku ka paraqitur
punën e këtij resori nga janari e
deri më tani, sikurse edhe plani-
fikimin për tre muajt e
ardhshëm. "Në këtë fazë është
duke u punuar në përgatitjet për
shënimin e 20-vjetorit të çlirimit

të Gjilanit, ku organizimi do të fil-
lojë nga data 11-15 qershor dhe
përpos aktiviteteve kulturore, do
të bëhet edhe shpallja e më të
dalluarve të vitit, shpallja e fitue-
sit të çmimit 'Beqir Musliu',
shfaqje teatrale dhe aktivitete të
tjera", ka deklaruar Hajdari.

Gjilani nnis ppërgatitjet ee ffundit ppër 
20-vvjetorin ee ççlirimit

MITROVICË, 229 MAJ - Të
mërkurën në Mitrovicën
Veriore është organizuar
protestë ndaj aksionit të
Policisë së Kosovës, i cili është
zhvilluar të martën në komu-
nat e veriut të Kosovës.

Protesta e qytetarëve serbë ka
nisur në mesditë në Sheshin
"Princi Lazar". Kryetari i par-
tisë Lista Serbe, Goran Rakiq, u
është drejtuar protestuesve,
duke thënë se të martën janë
rrahur qytetarët e Zubin

Potokut vetëm pse kanë qenë
serbë. Ai ka theksuar se qyte-
tarët serbë të katër komunave
të veriut të Kosovës, Zveçanit,
Leposaviqit, Zubin Potokut
dhe Mitrovicës Veriore janë të
bashkuar dhe nuk janë frikë-

suar nga, siç e ka quajtur ai,
"brutaliteti i policisë".
"Kërkojmë lirinë, mbrojtjen
dhe drejtësinë. Dje kriminelët
arrogantë dhe qëllimkeq, të
fshehur si policë, kanë përha-
pur urrejtje dhe dhunë ndaj

popullit duarthatë. Kanë godi-
tur, shkatërruar dhe shembur,
kanë shtënë kinse po vendosin
rend duke e satanizuar veriun,
në mënyrë që ta pushtojnë më
lehtë. Kjo sjellje është e turp-
shme për shqiptarët dhe e
turpshme për bashkësinë
ndërkombëtare, e cila i pro-
movon të drejtat dhe liritë e
njeriut", ka thënë Rakiqi. Ai u
ka thënë qytetarëve që të mos
bien pre e "provokimeve
hipokrite të ziera sipas recetës
së kuzhinës së madhe perëndi-
more". Rakiqi ka shtuar se
"shteti i Serbisë është me serbët
e Kosovës dhe do të vazhdojë të
jetë me ta". 
Në këtë protestë kanë qenë të
pranishëm kryetarët e komu-
nave veriore të Kosovës, zyrtarë
serbë të këtyre komunave, si
dhe drejtues të institucioneve
publike, por edhe të struktu-
rave të cilat autoritetet e
Kosovës i konsiderojnë paralele
dhe jolegale. Protesta ka për-
funduar pa ndonjë incident. 
Të martën Policia e Kosovës ka
zhvilluar një operacion në veri
dhe jug të Mitrovicës, me qël-
lim të luftimit të krimit dhe
kontrabandës. Operacioni
policor ka rezultuar me ndal-
imin e 19 zyrtarëve policorë
dhe të disa qytetarëve.

Serbët protestuan në veri 

SUHAREKË, 229 MAJ (ER) - Kryetari
i Komunës së Suharekës, Bali
Muharremaj, ka bërë me dije se
autoritetet përgjegjëse në këtë
komunë kanë filluar ta bëjnë
pastrimin e lumit "Toplluha" i
cili ka qenë i mbushur me 
mbeturina.  
Muharremaj ka theksuar se pas
pastrimit të këtij lumi do të
nisin një fushatë vetëdijesuese
për moshedhjen e mbeturinave
në lumenjtë e Suharekës.
"Lumi 'Toplluha' po pastrohet
nga institucionet përkatëse.

Natyrisht, bashkë do të punojmë
për vedijësimin e atyre që po
hedhin mbeturina dhe po e
dëmtojnë imazhin e lumit", ka
thënë Muharremaj pas 
inspektimit që u ka bërë
punimeve gjatë pastrimit të
lumit "Toplluha". Po ashtu,
Muharremaj të mërkurën ka
inspektuar punimet që janë
duke u bërë në pastrimin dhe
mirëmbajtjen e rrugëve në terri-
torin e kësaj komune, me ç'rast
ka bërë thirrje për ruajtjen dhe
mbrojtjen e ambientit.

Pastrohet lumi ‘Toplluha’ në Suharekë

Shkruan: BBardhyl
MAHMUTI

Në serinë e shkrimeve që kam
publikuar dhe që do t'i 
publikoj me qëllim të harmo-
nizimit të terminologjisë 
lidhur me krimet e kryera gjatë
luftës në Kosovë sot do të
përqendrohem në trajtimin e
termeve që në gjuhën e 
përditshme është bërë e 
zakonshme të përdoren si të
ishin sinonime të gjenocidit.
Fillimisht do të ndalem në
nocionin "holokaust", që ka një
shtrirje në përmasa botërore. 
Fjala "holokaust", që është me
origjinë greke, ka gjetur për-
dorim të madh që nga shekulli
i II para epokës sonë, kur për
herë të parë u përkthye në këtë
gjuhë Bibla e Judaizmit
(Torah).  
Në kuptimin biblik të asaj që
quhet "Testamenti i vjetër",
"holokausti" paraqet një flijim
të veçantë që bëhet për hir të
Zotit. Veçantia e "holokaustit"
qëndron në faktin se kafshët e
flijuara nuk hahen, por digjen
tërësisht si kushtim për
perëndinë.
Ky term filloi gradualisht të
zërë vend edhe në rastet kur
ushtrohej dhuna kundër
hebrenjve. Kështu, shkrimtari
dhe publicisti francez me
origjinë hebraike Bernard
Lazare në veprën e vet të titul-
luar "Antisemitizmi-historia
dhe shkaqet e tij" të botuar në
vitin 1894 shkruan: "Kur kryq-
tarët niseshin ta çlironin
Kishën e Varrit të Shenjtë, ata
përgatitnin luftën e shenjtë me
flijimin e hebrenjve; Kur mur-
taja e zezë ose uria bënte kërdi
sakrifikoheshin hebrenjtë si
holokaust për perëndinë e
zemëruar; kur popullin e tmer-
ronin të këqijat, mjerimi dhe
uria ata hakmerreshin kundër
hebrenjve; prifti Pierre de
Cluny deklaron se nuk na
duhet të shkojmë të luftojmë
kundër myslimanëve, kur i

kemi në mesin tonë hebrenjtë,
që janë më të këqij se mysli-
manët. Çka të bëjmë tjetër
kundër epidemisë, pos të
vrasim hebrenj të cilët bëjnë
komplot me të sëmurit nga
lebra për të helmuar burimet e
ujit. I zhdukin në Jork, në
Londër, në Spanjë, në Islandë,
në Poloni, në Francë në
Moravi, në Austri. I djegin në
Strasburg, në Mayance, në
Troyes; në Spanjë djegin me
mijëra hebre; në vende të tjera
ua shqyejnë barkun me tërfurk
dhe me kosë, i vrasin si qen"
(Bernard Lazare,
L'Antisemitisme, sonhistoire et
sescauses, Edition de
l'AAARGH, 2002 1894, f. 62).
Me ardhjen e nazistëve në
pushtet në Gjermani populli
hebre u ballafaqua me poli-
tikën e quajtur "zgjidhja për-
fundimtare e çështjes
hebraike" (në gjermanisht:
Endlosung) që kishte për qël-
lim asgjësimin e të gjithë pjesë-
tarëve të këtij grupi etnik dhe
religjioz. 
Duke mos e kuptuar se bëhej
fjalë për një program të deta-
juar për asgjësimin total të
hebrenjve, shkrimtari francez
me origjinë hebraike Max
Jakob, në letërkëmbimet e tij të
vitit 1937, përdor termin
"holokaust" dhe idenë e një
sakrifice kushtuar Zotit. Ai nuk
e dinte se do të përfundonte në
një varrezë masive.
Nuk ishin vetëm hebrenjtë që
nuk gjenin term adekuat për t'i
përkufizuar tmerret e plani-
fikuara dhe të ekzekutuara nga
nazistët gjermanë ndaj tyre,
por askush nuk dinte si ta
emëronte atë që ishte duke
ndodhur fillimisht me hebren-
jtë e më vonë edhe me romët.
Si ilustrim do ta përmend
kryeministrin e atëhershëm të
Britanisë së Madhe, Wilson
Churchill. Në një fjalim të
mbajtur gjatë vitit 1943 i
deklaroi: "Jemi duke parë një
krim që nuk ka emër".
Disa muaj pas këtij fjalimi
radiofonik të Wilson
Churchillit, juristi hebre Rafael
Lemkin krijoi fjalën "gjenocid",
si nocion i ri për ta emëruar
këtë lloj të krimeve. Për këtë
neologjizëm, Rafael Lemniku
përdori fjalën greke "genos",

që do të thotë "fis" dhe fjalën
latine "cide", që do të thotë
"vrasje". 
Fillimisht termi "gjenocid"
përfshinte aktet e dhunës që
ishin të drejtuara kundër pjesë-
tarëve të një grupi kombëtar
dhe shumë shpejt ky nocion
gjeti një përhapje të madhe,
sidomos pas publikimit të
shkrimit të Lemnikut të titullu-
ar "Gjenocidi" në gazetën pres-
tigjioze "The Washington
Post", të datës 3 dhjetor 1944.
Për historianët e mendimit
juridik është me interes të
madh të shihen debatet që u
zhvilluan lidhur me përkufiz-
imin e këtij krimi, veçanërisht
debatet që u zhvilluan në
kuadër të sesioneve të Këshillit
Ekonomik dhe Shoqëror të
Kombeve të Bashkuara. Një
sintezë të shtyllave kryesore
rreth të cilit artikuloheshin
debatet lidhur me çështjen e
parandalimit dhe ndëshkimit
të krimit të gjenocidit gjendet
edhe në studimin e raportuesit
special të kësaj organizate
Nicodeme Ruhashyankiko
(United Nations, Economicand
Social Council, Nicodeme
Ruhashyankiko, Studyof the
questionof the preventionand
punishment of the crimeof
gjenocide, studim që është në
gjuhën angleze dhe atë frënge).
Në këtë shkrim do të kufizo-
hem në rezultatin final të
këtyre debateve. Miratimi i
Konventës për Parandalimin
dhe Dënimin e Krimit të
Gjenocidit, më 9 dhjetor 1948,
e shndërroi nocionin "gjeno-
cid" në kategori juridike. 
Përkufizimi juridik i gjenocidit,
si kategori e të drejtës penale
ndërkombëtare, zgjeroi fushën
kuptimore të akteve të dhunës
që mbulon ky nocion.
Konventa e lartpërmendur
përfshinë në nocionin gjeno-
cidkryerjen e cilitdo nga krimet
e numëruara në nenin II të
kësaj konvente: a) vrasja e anë-
tarëve të grupit; (b) cenimi i
rëndë i integritetit fizik ose
mendor i anëtarëve të grupit;
(c) vënia e grupit qëllimisht në
kushte të tilla të jetës, që sjellin
zhdukjen e plotë fizike ose të
pjesshme të tij; (d) ndërmarrja
e masave për pengimin e lind-
jeve brenda grupit; dhe (e)

transferimi i dhunshëm i fëmi-
jëve nga njëri grup në tjetrin
kur krimi është bërë me qëllim
që të shkatërrohet tërësisht ose
pjesërisht një grup kombëtar,
etnik, racor ose fetar, si i tillë.
Pra, përveç dhunës kundër një
grupi kombëtar, në nocionin
gjenocid përfshihen aktet e
lartpërmendura të krimeve,
nëse ato kanë për qëllim të
shkatërrojnë tërësisht ose
pjesërisht edhe një grup etnik,
racor ose fetar si të tillë.  
Përveç nocionit "gjenocid",
termi "holokaust" përdorej për
ta emëruar vrasjen e mbi 6 mil-
ionë hebrenjve gjatë Luftës së
Dytë Botërore. Seria televizive
amerikane me titull
"Holocaust", e realizuar nga
Marvin Chomsky në prill të
vitit 1978, i dha një shtytje të
madhe përdorimit të këtij
termi.
Aktualisht me dhjetëra muze
anekënd globit përdorin në
emërtimet e tyre termin
"holokaust". Mirëpo, përdori-
mi i gjeneralizuar i këtij termi
nuk ia shton vërtetësinë kësaj
fjale.   
Përdorimi i termit teologjik
"holokaust", për t'i emëruar
krimet e ideologjisë naziste që
kishte për qëllim asgjësimin e
hebrenjve jo vetëm se është i
gabueshëm, por është tejet
fyes për çdo hebre. Është fyes
për arsye se krimit më të shëm-
tuar që kishte ndodhur gjatë
shekullit të XX i jepet dimen-
sion hyjnor, sikur të kishim të
bënim me ndonjë ndëshkim
për hir të Zotit. Pikërisht këtu
qëndron revolta e madhe e disa
autorëve me origjinë hebraike
që kërkojnë të dënohet për-
dorimi i termit "holokaust" për
të emëruar këtë krim.
Nocioni i dytë me të cilin është
munduar të zëvendësohet
termi "holokaust" është fjala
hebraishte "shoah", që në disa
gjuhë përkthehet me fjalën
"katastrofë". 
Që nga 12 prilli i vitit 1951
termi "shoah" është emri zyr-
tar me të cilin shteti i Izraelit
emërton tragjedinë që populli
hebre përjetoi gjatë Luftës së
Dytë Botërore dhe gjithnjë e
më shumë ky term kufizohet
vetëm për gjenocidin nazist
kundër popullit hebre.  

Edhe ky term është përhapur
në përmasa botërore falë
ekraneve televizive. Pas shfaq-
jes së filmit dokumentar
"Shoah" në vitin 1985, që iu
kushtohet vrasjeve masive të
hebrenjve gjatë Luftës së Dytë
Botërore, përdorimi i fjalës
"shoah" kaloi kufijtë e Izraelit. 
Që të kuptohet rastësia e për-
dorimit të një fjale dhe përhap-
ja e saj në përmasa shumë të
mëdha sikur vërtet ta pasqy-
ronte realitetin e fenomeneve
që mundohet t'i përshkruajë,
do të citoj pjesë nga intervista e
realizuesit francez të këtij filmi,
Claude Lanzmann. Në inter-
vistën me gazetarin e njohur
Jean-Pierre Elkabbach, real-
izuesi i filmit deklaron se gjatë
punës dymbëdhjetëvjeçare për
këtë film ai nuk i kishte vënë
asnjë emër, sepse mendonte që
"nuk mund t'i vihej emër asaj
që nuk mund të emërohet. Në
fund përzgjodha fjalën
hebraike 'shoah', për arsye se
nuk e kuptoja domethënien e
saj. Shoah është një fjalë të
cilën rabinët e kishin gjetur në
Bibël dhe që kishte kuptimin e
një katastrofe, shkatërrimi dhe
madje mund të jetë gjithashtu
një katastrofë natyrore.
Cunami është një fenomen i
shoah" (Intervista e publikuar
në gazetën "Liberation" të
datës 24 janar 2005).
Përkundër asaj se edhe vetë
shteti i Izraelit përdor zyrtar-
isht termin "shoah", përdorimi
i një termi që ka lidhje me
katastrofat natyrore për një
tragjedi të shkaktuar nga
njerëzit, ka revoltuar një
numër të konsiderueshëm
autorësh hebre. 
Në krahasim me
"holokaustin", termi "shoah"
përdoret shumë më pak në
gjuhën shqipe. Megjithatë,
nocioni "gjenocid", si kategori
juridike e të drejtës penale,
është nocioni më adekuat për
t'i emërtuar krimet që nuk
kanë asgjë të përbashkët me
flijimet për perënditë e as me
katastrofat natyrore: nocioni
"gjenocid" ngërthen në vete
krimet e kryera gjatë zbatimit
të një politike që ka për qëllim
të shkatërrojë tërësisht ose
pjesërisht një grup kombëtar,
etnik, racor ose fetar si të tillë. 

Shkrim drejtuar gazetarëve dhe atyre që merren me politikë

Holokausti, 
gjenocidi 
dhe shoah

PESHORJA
Ju intrigon
shumë një
person që

sapo ka hyrë në jetën tuaj.
Keni mjaft të përbashkëta

që do t'i zbuloni me 
kalimin e kohës.

AKREPI
Me të 

vegjlit janë
ata që do të

kënaqen më shumë me ju
sot. Do të jeni në 

dispozicion të kujtdo që do
të lozë.

SHIGJETARI
Hamendësimet
që po i

bëni një
situate që s'ka ndodhur

ende do t'ju shqetësojnë
me tepër sesa që duhet.
Lërini gjërat të ndodhin.

BRICJAPI
Keni 

vendosur
të ftoni dike

në një udhëtim me ju. Do
të jetë një aventurë e

këndshme që do ta shijoni.

UJORI
Kthimi në
rutinën e
zakon-

shme nuk po ju pëlqen
aspak. Do të donit t'i kishit

vazhduar edhe ca kohë
angazhimet që kishit nisur. 

PESHQIT
Jeni

shumë të
qetë për

ato që ju presin sepse keni
programuar gjithçka.

Gjërat do të komplikohen
rrugës.

DASHI
Ndjenja e
fajit për

një veprim
të kryer ka ditë që ju

përndjek. Sot do të kërkoni
sqarime nga një koleg.

DEMI
Sinqeriteti
që do të

tregoni ndaj
një personi të dashur do të
vlerësohet sot. Do të arrini

t'i thoni një të vërtetë që
nuk donte ta pranonte.

BINJAKËT
Të paprit-
urat dhe

surprizat
nuk është se ju pëlqejnë

shumë. Por, sot do të ndi-
heni të përkëdhelur dhe të

rrethuar me dashuri.

GAFORRJA
Keni 
pritur

mjaft për
këto ditë të

qeta dhe mëngjesi i sotëm
do t'ju gjejë në shtëpi. Një
vonesë e shkurtër mund

t'ju prishë disi planet.

LUANI
Ditë pa
ndonjë

efekt të
veçantë kjo e sotmja. Do
të relaksoheni në prani të

miqve dhe njerëzve të
dashur.

VIRGJËRESHA
Një lajm i
marrë në

orët e para
të ditës do t'ju shqetësojë

paksa. Edhe pse do të
kërkoni përgjigje ato nuk

do t'i merrni sot.

Një burrë nga Japonia ka ndërruar jetë në avion
pasi konsumoi 246 qese kokainë. Pas autopsisë,
e gjithë sasia e lëndës narkotike iu gjet në stom-
ak dhe mjekët konfirmuan se i shkaktoi fryrje të
trurit. 42-vjeçari filloi të kishte shenjat e para pasi
bënte veprime të dhunshme gjatë fluturimit nga

Bogota për në Kolumbi me një ndalesë në
Meksikë.

E rrallë

Konsumoi 2246 qqese
kokainë, 442-vvjeçari
vdes nnë aaeroplan

FOTO E DITES

Djali: Zemër, a ke ecur me ndonjë
këmbë para meje?
Vajza: Jo zemër, me asnjë, se të gjithë
ata kanë pasur vetura.

Të mërkurën është bërë inaugurimi i autostradës "Arbën Xhaferi"
me gjatësi prej rreth 60 kilometrash që lidh Kosovën me

Maqedoninë e Veriut. 

E jashtëzakonshme 

B A R S O L E TA  E  D I T Ë S

Vetem gjate vikendit 
ne ora 14:00 

“DUMBO” 3D
Fantazi/Familjar; 1 ore 52 min

Rolet: Colin Farrell, Michael Keaton, Danny
DeVito, Eva Green, Alan Arkin, etj.

Regjia: Tim Burton

Ne ora 16:00 dhe 19:00
“AVENGERS;

Endgame”
Aksion/Aventurë/Fantazi; 3 ore 02 min

Rolet: Robert Downey Jr., Chris Evans, Mark
Ruffalo, Chris Hemsworth, Scarlet Johansson,

Don Cheadle, Bradley Cooper, Gwyneth
Paltrow, Jeremy Renner, Josh Brolin, etj.

Regjia: Anthony Russo, Joe Russo

Në ora 20:00

“EXTREMELY
WICKED, SHOCKINGLY

EVIL, AND VILE”
Krim/Mister; 1 ore 48 min

Rolet: Zac Efron, Lily Collins, Kaya
Scodelario, Jeffrey Donovan, Angela

Sarafyan, Dylan Baker, John Malkovich, etj.
Regjia: Joe Berlinger

16.05.2019
“THE HUSTLE”  

Komedi

Rolet: Anne Hathaway, Rebel Wilson, Alex
Sharp, Dean Norris, etj.

Regjia: Chris Addison

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Burri ggjobitet mme 
15 0000 ddollarë ppasi
kapet mme sshushunja
në aaeroplan
Një burrë është gjobitur me 15 000 dollarë pasi
u përpoq t'i kontrabandonte mijëra shushunja
me valixhen gjatë një fluturimi nga Rusia për
në Kanada. Ky person u arrestua në aeroportin

ndërkombëtar të Toronto Pearson. Rreth 4 788
shushunja të egra, të gjalla, u gjetën në një
qese të madhe ushqimore të ripërdorshme,
thanë zyrtarët e mjedisit kanadez.

Bebe Rexha ka përfunduar
në spital. Këngëtarja ka
publikuar një fotografi në

"Instagram" nga spitali, e veshur
me rrobat e spitalit. "Jam mirë,
faleminderit Zotit", ka shkruar
Bebe, e cila nuk ka treguar
arsyen përse ndodhet në spital.

Nuk dihet nëse ajo ka pasur
probleme shëndetësore apo do
të jetë pjesë e një videoklipi të
ri. Bebe ka paralajmëruar së
fundmi se do ta sjellë
bashkëpunimin me The
Chainsmokers. Kënga do të 
publikohet më 31 maj.

Bebe RRexha ppërfundon 
në sspital

Bieberi ndalohet nga policia,
por shpëton nga dënimi

Fejohen Rooney dhe
Joaquin?

Ajanë fejuar Rooney Mara dhe
Joaquin Phoenix? Aktorja 34-
vjeçare ndezi dyshime të

fejesës pasi është parë me një unazë
me diamante në gishtin e unazës së
dorës së majtë teksa po blinte disa
gjëra ushqimore në Los Anxhelos. Po

ashtu, pas disa ditësh, Rooney dhe
aktori 44-vjeçar u panë së bashku në
një kurs karateje ku ajo, po ashtu, e
kishte unazën në dorë. Ky çift janë
lidhur që nga viti 2016, atëherë kur
po punonin në filmin "Mary
Magdalene".

Ylli i Holliwoodit, Miley Cyrus,
më 31 maj do ta publikojë albu-
min "She is coming". Në këtë

album këngëtarja do të ketë edhe disa

bashkëpunime me Ghostface Killah,
Swae Lee dhe Ru Paul. Lajmin e ka
bërë me dije vetë këngëtarja përmes
profilit të vet në "Instagram".

Edhe një fërkim me ligjin
amerikan e pati ylli i muzikës
pop, Justin Bieber, veçse këtë

herë shpëtoi pa dënim. Organet e ren-
dit kanë deklaruar se një oficer policie
e ndaloi këngëtarin 25-vjeçar në
veturën e tij 500 mijë dollarëshe

"Lamborgini" për mosposedim të
targës së përparme dhe për arsyen se
ngjyra e dritares së përparme ishte
shumë e errët. Rezultoi se këngëtari e
përdori sharmin dhe famën e tij për ta
vazhduar rrugën e tij pa marrë asnjë
tiketë dënimi.

Miley Cyrus më 
31 maj publikon albumin 

"She is coming"

THERANDË, 229 MAJ (ER) -
Shkolla Fillore e Mesme e
Ulët "Dëshmorët e Greikocit"
nga fshati Greikoc i
Therandës dje (e mërkurë) i
ka bërë pritje madhështore
prof. dr. Eqrem M. Zenelajn,
të cilit i ka dhënë mirënjohje
me motivacion "për 
kontributin dhe mbështetjen
e pakursyer për promovimin
e vlerave kombëtare si profesor,
shkencëtar, frymëzues dhe,
mbi të gjitha, personalitet me
virtyte të larta njerëzore".
"Ndihemi krenarë që ishit
nxënës i shkollës sonë.
Sukseset dhe të arriturat
tuaja e ngrehin lart edhe
shkollën tonë", thuhet në
mirënjohjen e ndarë nga
drejtori i shkollës
"Dëshmorët e Greikocit",
Naser Kurtishaj. 
Profesor Zenelajt, i cili ka

qenë i shoqëruar nga Prof.
Dr. Selim Daci, Prof. dr.
Muhamet Mala si dhe drejtori
i gazetës "Epoka e re", Sadik
Zeqiri, u është bërë pritje
madhështore në shkollën e
fshatit Greikoc. Pritja u është
organizuar nga mbi 400
nxënës sa ka kjo shkollë si
dhe nga i gjithë stafi i
mësimdhënësve të shkollës.
Gjatë pritjes atyre u është
shtruar edhe një drekë me
ushqime tradicionale të cilën
e kishin përgatitur mësueset
e shkollës. 
Për kontributin e profesor
Zenelajt kanë folur Profesor
dr. Daci dhe Profesor dr. Mala
si dhe drejtori i shkollës,
Profesor Kurtishaj. Pas 
pranimit të mirënjohjes nga
drejtoi i shkollës si dhe disa
dhuratave simbolike, edhe
profesor Eqrem Zenelaj

secilit prej mësimdhënësve të
shkollës u ka dhënë disa prej
librave të  vet që ka botuar
ndër vite. 
Profesor dr. Eqrem Zenelaj i
premtoi drejtorit të shkollës
"Dëshmorët e Greikocit" dhe
mësuesve të kësaj shkolle, se
me vetëkontribut do t'ua sig-
urojë një bibliotekë, po ashtu
u zotua se në ditën e shkollës
do të organizojë një ekspozitë
me mbi 100 portrete dhe
gravura të cilat i ka mbledhur
në 20  arkive me të vjetra të
Europes dhe Austrisë. Për
nder të profesor Zenelajt
shkolla ka organizuar një
program kulturor-artistik, të
cilin e ka udhëhequr mësuesja
e muzikës, Ardhmërie
Baraliu. Ndërkaq, një shënim
për jetën e profesor Zenelajt
dhe për krijimtarinë e tij
shkencore e ka lexuar 
arsimtari Fikret Ramaj.

Vendlindja nderon Prof. dr. Eqrem Zenelajn

Muhaxheri: Besa,
klubi më i mirë
në vend
KH Besa Famgas është shpal-
lur ditë më parë kampione e
Kosovës në hendboll.
Përfaqësuesit e skuadrës
kampione janë pritur sot nga
kryetari i Pejës, Gazmend
Muhaxheri, i cili me këtë rast
ka vlerësuar se skuadra
pejane edhe një herë e ka
konfirmuar se është më e
mira në vend. "Kisha
kënaqësinë ta pres në zyrë
Klubin e Hendbollit KH Besa
FamGas, i shpallur kampion i
Kosovës në Kampionatin e
Hendbollit 2018/19. Klubi i
Pejës e konfirmon edhe një
herë se është më i miri në
vend. Një sukses i radhës i
bazuar mbi një organizim
serioz të klubit, punë e
përkushtuar e sportistëve dhe
drejtim profesionist i trajn-
erëve. Urime djema!", ka
shkruar Muhaxheri në
"Facebook". 

Sulmuesi
kamerunas, në
prova te Ballkani 
Skuadra e Ballkanit, pasi e
siguroi mbetjen në IPKO
Superligë, ka filluar të men-
dojë për edicionin e ri. Klubi
nga Suhareka ka njoftuar se
në prova është sulmuesi nga
Kameruni, Effa Lazare Tristan
Dylan, i cili ka qenë pjesë e
grupmoshave të
Përfaqësueses së Kamerunit
dhe do të qëndrojë për disa
ditë te skuadra për testim nga
stafi teknik.

Këto skuadra i
'trokasin' në derë
Alidemës 
Festim Alidema ka shkëlqyer
në edicionin 2018/2019 me
fanellën e skuadrës së Llapit,
duke qenë ndër më të mirët
në ligë. Kjo ka bërë që ofertat
në drejtim të tij të janë të
shumta te skuadra nga
Kosova e Shqipëria, por
Alidema synon një skuadër të
madhe evropiane. "Kam
shumë oferta nga klubet:
Partizani, Prishtina, Drita,
Feronikeli, Kukësi dhe
Shkëndija, por një herë i kam
refuzuar dhe jam i interesuar
për ofertat e klubeve më të
mëdha evropiane", ka thënë
Alidema për "Olle".

SHKURT 

Veton ZZYMBERI 

PRISHTINË, 229 MAJ - Trajneri i KHF Istogu, Faruk
Shala, e vlerëson edicionin e sapopërfunduar
shumë të suksesshëm për skuadrën e Istogut
për faktin se e ka kompletuar planin dyvjeçar.
Trajneri Shala në këtë intervistë për "Epokën e
re" ka zbuluar se është hartuar një plan i ri që
kampionia e re e Kosovës të bëhet skuadra e
parë që do të marrë pjesë në garat e Ligës së
Kampionëve. Ne e kemi hartuar një projekt
trevjeçar të cilin ia kemi prezantuar ministrit
Kujtim Gashi dhe kemi marrë përkrahjen e tij
për zhvillimin dhe ngritjen e mëtutjeshme të
KHF Istogu, kurse këtë projekt ia kemi paraqi-
tur edhe kryetarit të Komunës së Istogut, Haki
Rugova. Projekti ynë parasheh që në afat prej
tre vjetësh të ndërtojmë një skuadër që do të
jetë e para që do të marrë pjesë në Ligën e
Kampionëve", ka thënë Shala.

"Epoka ee rre": KHF Istogu e përmbylli një edi-
cion fantastik. Pas paraqitjes dinjitoze në garat
ndërkombëtare, arritët ta fitoni Kupën dhe tit-
ullin në rrafshin vendor. Sa ishte i vështirë ky
rrugëtim deri te këto suksese për skuadrën tuaj? 
Shala: Ky është viti më i suksesshëm i Klubit të
Hendbollit Istogu. Me fitimin e titullit të kampi-
onit të Kosovës e kemi përmbyllur një projekt
dyvjeçar, ku kemi planifikuar që në afatin prej
dy vjetësh të ndërtojmë një skuadër dominuese
në hendbollin e Kosovës. Projekti ynë është
realizuar 100 % ngaqë kemi fituar të gjithë tro-
fetë e mundshëm dhe kemi qenë superiorë
ndaj skuadrave të tjera në vend. Gjithashtu,
kemi arritur të eliminojmë skuadra shumë me
përvojë në kupat evropiane, duke qenë pjesë e
16 ekipeve më të mira në Evropë në Challenge
Cup. Këtu me pak fat ndoshta kemi mundur të
japim edhe më shumë, por janë paraqitur kanë
disa pengesa teknike. Përpos përfaqësimit din-
jitoz, në kupat e Evropës kemi përfituar një për-
vojë të jashtëzakonshme, e cila do të na shpër-
bejë shumë në paraqitjet tona në të ardhmen.
Natyrisht se arritja e tërë këtyre rezultateve ka
qenë shumë e vështirë. Ky ka qenë kampionati
më i mundimshëm për ne, por kemi arritur të
gjitha synimet tona. Ky doli të jetë kampionati i
krenarisë për ne dhe qytetin tonë. Me këtë për-
fundon një kapitull, por fillon një epokë e re për
KHF Istogu. 

"Epoka ee rre": Sa ju ndihmoi në rrugëtimin drejt
këtyre sukseseve përkrahja e madhe nga qyteti
i Istogut, por edhe vlerësimi dhe respekti nga
mbarë Kosova?
Shala: Të arriturat ishin më shumë mund dhe
sakrificë, duke marrë parasysh rrethanat në të
cilat ka kaluar klubi ynë dhe faktin që jemi një
qytet i vogël që nuk kemi pasur suksese të
mëdha në cilësi të klubeve dhe për të arritur që
hendbollin ta bësh sport të dashur në komunë
është dashur shumë angazhim, vit pas viti me
punë dhe rezultate, hendbolli femëror në qytet

është bërë sporti numër një në komunë. Tani
qytetarët istogas jetojnë me krenarinë që kanë
klubin më të mirë në vend, bashkëndiejnë të
gjitha sukseset dhe rezultatet tona. Kjo ka bërë
që të rritet përkrahja nga qytetarët, prindërit,
bizneset dhe institucionet.
Paraqitja e hendbollisteve me një elegancë dhe
edukatë të veçantë, qoftë në ndeshjet e nivelit
shtetëror dhe atij ndërkombëtar dhe rezultatet
e mira të tyre, ka bërë që klubi ta fitojë simpat-
inë dhe përkrahjen jo vetëm të qytetarëve isto-
gas, por të gjithë Kosovës. Ky fakt është e arritu-
ra më e madhe për ne.

"Epoka ee rre": Keni përmbyllur një mision të
suksesshëm. Ju lutemi, na shpjegoni më
konkretisht se çfarë përmban projekti i radhës i
skuadrës së Istogut?
Shala: Ne e kemi hartuar një projekt trevjeçar të
cilin ia kemi prezantuar ministrit Kujtim Gashi
dhe kemi marrë përkrahjen e tij për zhvillimin
dhe ngritjen e mëtutjeshme të KHF Istogu,
kurse këtë projekt ia kemi paraqitur edhe
kryetarit të Komunës së Istogut, Haki Rugova.
Projekti ynë parasheh që në afat prej tre vjetësh

të ndërtojmë një skuadër që do të jetë e para që
do të marrë pjesë në Ligën e Kampionëve.
Kryetari ka premtuar se do ta gjejë formën
ligjore adekuate që të përkrahet klubi dhe të
jetë prioritet sportiv në komunë. Gjithashtu,
presim mbështetjen e asamblesë komunale,
bizneseve dhe qytetarëve istogas. Me përkrah-
jen e tyre jemi të sigurt që projekti ynë do të
jetësohet dhe në afatin prej tre vjetësh ne do të
jemi pjesë e grupeve të Ligës së Kampionëve.

"Epoka ee rre": Sigurisht se synimi i KHF Istogu
është mbrojtja e trofeve edhe në kampionatin e
ri, por a keni realizuar ndonjë lëvizje për t'ju
ndihmuar në këtë rrugëtim?
Shala: Kemi filluar të mendojmë për edicionin
e ri të hendbollit, pasi kemi finalizuar mar-
rëveshjet me tri hendbolliste me përvojë që
vijnë nga shtetet evropiane. Në vjeshtë presim
t'i zhvillojmë ndeshjet në qytetin tonë.
Synojmë të jemi prapë kampionë dhe fitues i
Kupës dhe ta bëjmë hapin e parë drejt ambi-
cieve të përgjithshme të garave evropiane, pra
të kalojmë më shumë runde dhe t'i afrohemi sa
më shumë fazës finale.

Shala: Jua tregoj 
projektin e ri të Istogut

Trajneri Faruk Shala në këtë intervistë për "Epokën e re" ka thënë se KHF Istogu, pas sukseseve të
arritura në këtë edicion, në një periudhë prej tri vjetësh do të jetë skuadra e parë nga Kosova që do
të marrë pjesë në garat e Ligës së Kampionëve. Për edicionin e ri, Shala konfirmoi se synohet 
mbrojtja e të dy trofeve të fituar në kampionatin që përfundoi javën e kaluar

SUHAREKË, 229 MAJ - Ministri i
Kulturës, Rinisë dhe Sportit,
Kujtim Gashi, ka nënshkruar
memorandum bashkëpunimi
me kryetarin e Komunës së
Suharekës, Bali Muharremi, për

financimin e projektit
"Stadiumi në Studenqan të
Suharekës". "'Stadiumi në
Studenqan të Suharekës'
mbështetet financiarisht me
350 mijë euro dhe pritet të zba-

tohet gjatë viteve 2019-2020, ku
edhe mjetet financiare do të
ndahen në dy periudha kohore,
150 mijë euro për vitin 2019
dhe 200 mijë euro për vitin
2020", thuhet në njoftimin e

MKRS-së. Pas nënshkrimit të
këtij memorandumi, ministri
Gashi u shpreh se kjo bëhet me
qëllim të përmbushjes së kërke-
save të të rinjve dhe sportistëve
të Suharekës.

MKRS-jja, 3350 mmijë eeuro ppër sstadiumin ee SStudenqanit

Hoeness, Boatengut: Largohu nga Bayerni 

Presidenti i Bayern Munchen, Uli Hoeness, nuk sheh më asnjë arsye
përse ish-mbrojtësi i kombëtares gjermane, Jerome Boateng, ta
vazhdojë karrierën në Munchen. "Frustrimin që ka tani do ta ketë
më shumë në sezonin e ardhshëm nëse vendos të qëndrojë. Ai nuk
është një lojtar që pranon të qëndrojë në stol. Nuk është tip që
mund ta përballojë diçka të tillë. Këtë e tregoi me sjelljen e tij gjatë
finales së Kupës ditën e shtunë, ndaj do të ishte më mirë të largo-
het", ka thënë Hoeness. "Nuk mund t'i mohosh kontributet që ka
dhënë Jerome për skuadrën e Bayernit në gjithë këto sezone, por
me ardhjen e Pavardit dhe Herndanezit, mendoj se jemi të komple-
tuar në repartin e mbrojtjes. Kemi edhe Sulen dhe Hummelsin", ka
deklaruar Hoeness.

Katër lojtarë do të largohen nga Unitedi  

Sezoni ka përfunduar për Manchester Unitedin, kurse vlerësohet si
nga më të dobëtit në vitet e fundit. Asnjë kupë e fituar dhe paraqitja
e turpshme e kanë nxitur stafin drejtues të ndërmarrë masa.
Trajneri Solskjaer është njeriu me "dorën e hekurt" dhe vendos ai
për lojtarët, që do të mbajë dhe do të largojë gjatë kësaj vere.
Sipas "Manchester United Evening News", flitet se do të jenë katër
lojtarë të tjerë që do të largohen, pas Antonio Valencias dhe Ander
Herrerës. Bëhet fjalë për Mateo Darmian, Alexis Sanchez, Romelu
Lukaku dhe Marcos Rojo, futbollistët të cilët do të shiten nga klubi
anglez.

Todt: Botërori në Formula 1 mund të
mbyllet në gusht 

Botërori 2019 te Formula 1 po humbet rivalitetin, teksa Mercedesi
po dominon në çdo pistë ku është garuar deri më tani. Ferrari që
pritej ta bënte diferencën këtë sezon deri më tani ka zhgënjyer,
duke mos qenë në atë nivel që pritej. Presidenti i FIA-s, Jean Todt,
ish-drejtues i "kokëkuqes", shprehet: "Një ekip i mirë, por që i
mungon pak 'kripë e piper' në përbërësit e saj për të fituar dhe për
të qenë kompetitiv. Unë shpresoj që ata ta rikuperojnë sa më shpejt.
Nëse gjërat vazhdojnë kështu edhe në 2-3 garat e ardhshme,
atëherë Botërori do të mbyllet para kohe, pas pushimeve verore. Më
vjen keq ta them, por ky Botëror për momentin nuk po dhuron atë
rivalitet që pritej. Vetteli është një pilot që ofron garanci, Leclerc
është i ri dhe i talentuar. Edhe makina është deri diku kompetitive,
por mungon ai ingredient që t'i lidhë të gjithë përbërësit", ka
deklaruar Todt.

Monaco konfirmon trajnerin Jardim, blen
edhe Martinsin 

Pasi i shpëtoi rënies në Ligën 2 vetëm në javën e fundit, Monaco ka
konfirmuar trajnerin Leonardo Jardim edhe për sezonin e
ardhshëm në bankinën e ekipit. Skuadra e Principatës e nisi
sezonin me francezin Thierry Henry në stol, por pas disa muajsh e
pa veten në vendin e fundit, ndaj drejtuesit bënë një hap pas për ta
rikthyer portugezin Jardim. Ndërkohë, klubi i Monacos njoftoi se
vendosi ta blejë zyrtarisht talentin portugez Gelson Martins. Ky i
fundit ishte në huazim nga Atletico e Madridit, por duket se i ka
bindur të gjithë me performancën e tij dhe klubi francez ka 
vendosur të paguajë 30 milionë euro për kartonin e tij.

Barça konfirmon Valverden 

Barcelona ka vendosur të vazhdojë me Ernesto Valverden edhe për
sezonin e ardhshëm. Bordi i Barcelonës ka besim te trajneri Valverde
për ta përsëritur suksesin që ai ka arritur në mbretërimin e tij deri
tani me klubin, duke fituar dy tituj të La Ligës dhe një Kupë të
Mbretit. "Kjo humbje nuk është për faj të trajnerit", ka thënë 
presidenti Josep Maria Bartomeu pas humbjes të shtunën ndaj
Valencias. "Unë dua ta theksoj vlerën e dikujt që është, në një mënyrë
diskrete, duke ndihmuar ekipin tonë. Unë jam duke folur për Ernesto
Valverde, të cilit i besojmë plotësisht", ka shtuar ai. Mbështetja e
Valverdes nga lojtarët gjithashtu ka qenë e rëndësishme, me Lionel
Messin, Gerard Piquen, Jordi Alban dhe Ivan Rakitiqin që kanë 
shprehur gatishmërinë e tyre të vazhdojnë me spanjollin.

SHKURT 

PRISHTINË, 229 MAJ - Komisioni i
Garave në praninë e përfaqësuesve
të klubeve e ka bërë tërheqjen e
shortit për ndeshjet e barazhit
për IPKO Superligë, ku janë 
caktuar skuadrat në cilësinë e
vendësit. Kjo u ka dhënë
mundësi klubeve në cilësi të
vendësve që të kenë përparësi
për zgjedhjen e ngjyrave të

fanellave si dhe t'i zgjedhin 
tribunat ku do të vendosen tifozët
e tyre pasi, siç dihet, çiftet 
përcaktohen në bazë të renditjes
përfundimtare në Superligë dhe
Ligën e Parë. 
Ndeshja Gjilani - Besa do të 
zhvillohet nesër (e enjte). Tifozët gji-
lanas do të vendosen në tribunën
lindore, kurse ata pejanë në tri-

bunën perëndimore. Ndërkaq, në
ndeshjen Trepça '89 - Vëllaznimi,
e cila zhvillohet të shtunën (më 1
qershor), tifozët mitrovicas do të
vendosen në tribunën perëndi-
more, kurse ata gjakovarë në 
tribunën lindore. Të dyja ndeshjet
zhvillohen në stadiumin "Fadil
Vokrri" në Prishtinë dhe fillojnë në
orën 16:00.

Gjilani - Besa sot ‘luftojnë’ 
për Superligë 

TIRANË, 229 MAJ - Mbrojtësi i
Kombëtares së Shqipërisë, Ardian
Ismajli, në konferencë për shtyp
para medieve, ka folur për dy
ndeshjet eliminatore që e presin
Shqipërinë në qershor. Ai është
shfaqur me shumë besim për të
marrë pikë ndaj Islandës dhe për
kualifikimin. "E njoh shumë mirë
futbollin dhe e kam detyrim t'i
shohë lojtarët kundërshtarë.
Islanda nuk është siç ka qenë dhe
ne kemi shpresat tona për të
marrë pikë. Për mua nuk ka prob-
lem, mund të luaj dhe me tre
mbrojtës. Unë besoj se nëse mar-
rim tri pikë me Islandën ka
shumë gjasa të kualifikohemi.
Mund të mundim dhe Moldavinë
dhe kemi gjasa për kualifikim. Do
të shkojmë për fitore aty", ka
thënë Ismajli, të cilit nuk i ka
pëlqyer shumë pyetja se a është
penduar që e ka zgjedhur
Shqipërinë. "Nuk e di pse ma
bëjnë këtë pyetje. Unë jam i lum-
tur këtu. Shpresoj që ata të kuali-
fikohen dhe ne do të rikthehemi
dhe do ta kalojmë shpejt ngërçin.

Nuk jam penduar për këtë zgjed-
hje", ka shtuar ai. Mbrojtësi
Ismajli ka konfirmuar se ka pasur

interesim nga skuadrat e tjera,
por që tash është i fokusuar në
ekipin kombëtar.

Ismajili: Nuk jam penduar 
që kam zgjedhur Shqipërinë,
kualifikohemi në Evropian

NTP "NSA" nga Prizreni me pronar Alban
Asllanin shpall të pavlefshëm certifikatën e
TVSH-së me nr: 330302175.

DPT "MURATI"nga Prizreni shpallë të pavlef-
shëm certifikatën e regjistrimit me numër:
70127983.

Lejla Kastrati shpall te pavlefshme dëftesat
e kl l - lX SHF "Matilo Goreci" Prizren.

Resmen Smailji shpall te pavlefshme dëftesat
e kl l - Vlll SHF "Mushnikova" Mushnikov

Myrvete Tafili shpall te pavlefshme dëftesat
e kl l - Vlll SHF "Emin Duraku" Prizren

Cazim Dadihak shpall te pavlefshme dëftesat
dhe diplomën SHMLT "11 Marsi" Prizren.

Leonita Çitaku shpall të pavlefshme
diplomën dhe dëftesën e shkollës së mesme
''Anton Çetta" Runik.

Diamant Osmani shpall të pa vlefshme
diplomim e shkollës së mesme gjimnazi "Hamz
Jashari" Skenderaj. 

Arsim Demiri shpall të pa vlefshme dëftesën e
shkollës fillore "Shote Galica" Runik.

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 

>> SHPALLJE TË VOGLA <<

Njoftoj se unë Miftar Kadriu me ID
1008371080, nga Skenderaj, kam humbur
Certifikatën e biznesit me numër: NRB
70302634 lëshuar nga Institucionet e
Republikës se Kosovës, me emër të bizne-
sit NPP Gurdhëdhendësi "Kushtrimi" me
seli në Skenderaj dhe te njëjtën e shpalli te
pavlefshme, për të nxjerr çertifikatë tjetër
për të vazhduar me aktivitet afarist.

